1-сабақ

Ұлттық мінез дегеніміз не?

1. Ұлттық мінез деген ұғыммен байланысты бірнеше ассоциация жазыңыз. 

2. Тақырыпқа қатысты мына сөздер мен сөз тіркестерін оқи отырып, мәтінде не туралы сөз болатынын болжап көріңіз.

Тұтас ұлт, жалпылық сипат, ұлттық намыс, текті халық, мемлекеттік бағдарлама, парасат, мақтаншақтық, қоғамның бақылауы, әділ баға.

3. Мәтінді оқыңыз да, оны бірнеше мағыналық бөліктерге бөліңіз. Әрқайсысына ат қойыңыз.

       Ұлт адамдардан құралатындықтан, сол ұлтты құраушы адамның болмысына тән дүниенің бәрі ұлттың болмысына да ортақ болуы заңды құбылыс. Тек, жеке адамға тән дүниенің тұтас ұлтқа ортақ болуы үшін оның танылу деңгейі жекелік аясынан шығып, жалпылық сипатқа ие болуы, яғни, көпке ортақ болуы шарт. Бұл ұлттық мінезге де қатысты. Сондықтан «ұлттық мінез,-деп ұлттық дәстүр негізінде тәрбиеленген ұлт адамы мінезінің белгілі бір түрінің ұлт мүшелерінің бәріне бірдей болмаса басым көпшілігіне тән ортақ деңгейге көтеріліп, жалпылық сипат алуын айтсақ керек.

      Мінезділік жеке адамның да, ұлттың да болмысының көрінісі іспеттес. Халықтық қасиеттеріміздің негізінде мінез жатыр. Өйткені, мінезсіз адамда қасиет болмайды. Бұл ұлтқа да тән. Ұлттық мінезі жоқ халық та солай. Тағдыры шешілер тартысты кезеңде бірігіп, ұлттық мінез көрсете алмаған халық – қалың тобырмен тең. Мінезді халық – намысты халық. Намысты халық ешкімге есесін жібермейді, кеудесін басқызбайды. Демек, ұлттық мінез – ұлттық намыстың егізі, бірінсіз бірі жетім. Ғасырларға созылған тәуелділік текті халықты жаппай орындаушыға айналдырды.

      Қазір бәрі өзгерді. Осындай кезде, яғни, тәуелсіз ел болып, өз билігіміздің тізгіні өзімізге еркін тиген шақта ежелгі тектілікке оралып, ұлттық мінезді қалыптастыру – мемлекеттік тұрғыдан қолға алынар бүгінгі күннің басты шаруасының бірі болмағы жөн. Бұл ретте көрші өзбек елінің ұлттық мінезді қалыптастыру жөнінде арнайы мемлекеттік бағдарлама жасап, соны жүзеге асыруға ел болып жұмылып жатқаны бізге де ойласудың қажеттігін көрсетсе керек. Тектілік мінез қай кезде де халықтың парасат биігінде болуын қамтамасыз етеді, адамды аздырар жаман мінездерден сақтандырады.

       Қазіргі кезде сондай сақтануға тиісті жаман мінездің бірі – мақтаншақтық. Мақтаншақтық – надандықтың белгісі. Бұл ретте ұлтымыздың ұлы ойшылы Абай: «әрбір жалқау кісі қорқақ, қайратсыз тартады, әрбір қайратсыз, қорқақ мақтаншақ келеді; әрбір мақтаншақ ақылсыз, надан келеді»,-дейді. Мақтаншақтық – ұлттық мінез емес. Жалпы түрік халықтары мақтануды ұнатпаған. Бұл ретте XI ғасыр ғылымының ірі өкілі Махмұт Қашқари «Диуан-и лұғат» атты әйгілі еңбегінің «Түрік» атты бабында: «Түрікте өзін ұнату, мақтану жоқ. Түрік үлкен ерліктер және жанкештілік жасағанның өзінде ерекше іс істемегендей сезінеді»,-деп жазады. Бұлай болу заңды да еді. Өйткені түрік қоғамында ежелден қалыптасқан дәстүр бойынша адамның бала күнгі кезінен бастап бүкіл тірлігі қоғамның бақылауында болған. Сондықтан қоғам мүшесінің бірде-бірінің жасаған жақсы ісі де назардан тыс қалмай, дер кезінде өзіне лайық әділ бағасын алып отырған. Бар тірлігі таразыға тартылып, соған орай ортасы өз бағасын беріп отырғаннан кейін, адамның өзі туралы «мен бүйттім, мен өйттім» деп мақтануының да, ақталуының да қажеттілігі болмаған. Бәрін өскен ортасы дұрыс та әділ бағалап отырған соң, адам ештемеге алаңдамай, барынша қоғам талабына сай тірлік кешуді ғана мұрат тұтқан. 

4. Мәтінде көтерілген проблеманы анықтаңыз. Ондағы негізгі ақпаратты мына балықтың сызбасына келтіріңіз. Балықтың басы негізгі проблеманы, үстіңгі қабырғалары оны қалыптастырған себептерді, ал астыңғы жағы оның айғақтарын көрсетеді. Құйрығы қорытынды, ұсынысты береді. 




Ұлттық мінез (сабақтың жалғасы) 

1. Сөйлемдегі асты сызылған сөз немесе сөз тіркесі нені білдіреді? Дұрыс жауапты пайдалана отырып, пікіріңізді дәлелдеңіз. 

1) Қазақ халқы қашан да мақтануды хош көрмеген.

а) ұнатпаған                               ә) ұнатқан                                 б) қызықпаған

2) Бодан қазақ ұлттық мінезден айырылып қалды.  

а) тәуелсіз                                  ә) еркін                                      б) тәуелді

3) Жақсы мен жаманның парқын ажырата білу керек.

а) айырмашылығын                  ә) жай-жапсарын                    б) ұқсастықтарын

4) Ұлтқа қатысты киелі ұғымдар халықтың дәстүрінен бастау алып, тамыр жаяды. 

а) тереңдейді                               ә) таралады                             б) көрінеді

2. Мәтінді оқыңыз, оның мазмұны бойынша оңай және қиын сұрақтар келтіріңіз.

      Халқымыздың өмір жолына зер салсақ, жалпы түріктерге тән бұл мінез қазақ халқына да ортақ болғанын көреміз. Мұның солай екенін қазақтың өзінің: «Хас жаман қатынын мақтайды, бас жаман баласын мақтайды» немесе «Өзін мақтаған өліммен тең» болмаса «өзін өзі мақтаған өлімнің қара басы» деген тәріздес ой тұжырымдары да дәлелдейді. Бұдан мақтануды хош көрмеген бұрынғы қазақтың, азат қазақтың ұлттық мінезі анық көрінеді.                                                              Кейінгі бодан қазақ бұл мінезден айырылып қалды. Дұрысы – айырылуға     мәжбүр болды. 

      Отарлаушылар өздерінің үстемдігін толық орнату үшін    бұрынғы қазақ қоғамында бар қалыптасқан кісілікті, парасаттылықты түрлі айла-амал қолдану арқылы біртіндеп қажеттіліктен шығарып, оның орнына қазақ жұртын қалай да жанын жалдап күн көрудің артықшылықтарын пайдаланып қалуға насихаттап бақты. Осы жолда кім отарлаушылардың ойынан шықса, сол жақсы адам ретінде бағаланып, марапатқа ие болды. Ал ойынан шықпағандар – неше жерден керемет болса да, жамандар қатарына жатқызылды. Соның салдарынан жұрт асыл мен жасықтың, жақсы мен жаманның парқын ажыратудан қалды. Осыдан келіп, өз тірлігінің өзгелерге қарағанда артық екенін, дұрыс екенін біліп тұрған анау адам биліктілер тарапынан жасалған әділетсіз бағалауға төзе алмай, «ау, мен бүйттім ғой, мен сөйттім ғой» деп өзін-өзі көрсетуге тырысты. 

       Бірақ оны құлаққа ілген жан болмады. Бағалаудағы әділетсіздік қайталанған сайын, қиянатқа төзбеушілердің үні де молая түсті. Олар алғашқыда ызамен, күйініп айтса, кейін өзін өзінен басқа бағалар ешкімнің жоғын біліп, өзі жөнінде барынша майын тамызып, сүйініп айтатын болды. Сөйтіп, мақтаншақтық жат мінез, жаман мінез біртіндеп қазақтың болмысына еніп, әдеттегі тірлікке айнала бастады. Қазір мақтанды ұнатпайтын қазақ аз. Кезінде мән-мазмұнын ұлы Абай ашып берген осынау жат мінез, еліміз тәуелсіздік алып, өз билігіміз қолымызға тиген қазіргі шақта да кәрі қойдың жабағысындай жабысып қалмай жүргені еріксіз ойға қалдырады. Қол жеткізген азды-көпті жетістігімізге желпініп, жер-көкке сыймай жарыса мақтанғандарды көргенде осы құрғыр жаман мінез ұлттық мінезге айналып кете ме деп қорқамын. Қалайда жаманның жамандығын жаныңмен сезініп, одан аулақ болғанға не жетсін!

     Осы орайда ата-бабаларымыздың өткен жолына үңіліп, тарих дерегінің берер мағлұматын сараптай зерделесек, ұлтқа қатысты киелі ұғымдардың бәрі сол ұлтты құрайтын халықтың қалыптасқан дәстүрінен бастау алып, тамыр жаятынын пайымдау онша қиындық туғызбайды. Осыдан келіп, барлық халықтық құндылықтырдың бастауы – ұлттық дәстүрдің мәні мен мазмұнын жете танудың қажеттілігі туындайды. 

1. «Сюжеттік кесте» тәсілін пайдалана отырып, мәтіннің қаңқасын жасаңыз. Ол үшін сөйлемнің немесе абзацтың тұсына төмендегі белгілерді қойып отырыңыз.  

           Кім?

          Не?

          Қашан?

         Қайда?

        Неге? 

4. Ұлттық мінезге байланысты өз ойыңызды, пікіріңізді білдіріңіз.

Биографиялық поэма

1. Есім (Өз есіміңізді келтіріңіз).

2. Мен қандаймын? (Өзіңізді сипаттайтын үш сын есім келтіріңіз).

3. Сүйікті іс-әрекеттерім (Қол боста айналысуды құмартатын үш әрекетіңіз, хобби).

4. Неден қорқамын, сескенемін? (Өмірдегі қорқыныш пен қауіптеріңіз).

5. Өмірлік қағидам (кредо). (Өмірде ұстанатын басты қағидаңыз, ұраныңыз).

6. Сүйікті есімдер (Қандай есімдерді ұнатасыз?).

7. Сүйікті тағамдар (Қандай тағамдарды ұнатасыз?).

8. Мен қандай туыспын?

9. Сүйікті гүлдеріңізді атаңыз.

10.  Сүйікті пәндеріңізді атаңыз.

11. Сүйікті түстеріңізді атаңыз.

12. Сүйікті спорт түрлерін атаңыз.

13. Сүйікті ақын-жазушыларды атаңыз.

14. Сүйікті актерлер мен әншілерді атаңыз.

15.  Тегі

Отбасы саясаты

1. Жаңа сөздермен танысыңыз

Көзқарас – взгляд

Талабы – требование

Өтпелі – переходный

Өсім – рост

Ерлі-зайыптылар – супруги

Неке – брак

Әл-ауқаты – благосостояние

Өркениетті – цивилизованный

Құндылықтар – ценности

2. Мына сөз тіркестерінің орыс тіліндегі баламасын табыңыз, сөйлемдер құраңыз. 

Халық саны, қоғам талабы, жаңаша көзқарас, өтпелі кезең, демографиялық өсім, өркениетті жол, рухани мәдениет, адамның мінез-құлқы.

3. Мына сөздердің антонимін табыңыз

Үлкен –                                                   төмендігі – 

Соңғы –                                                   кемуі –
жаңа –                                                      қиындықтар – 

4. Мәтінді оқыңыз, оны бірнеше мағыналық бөліктерге бөліңіз, оларға ат қойыңыз. 

      Жұмыр жерді, яғни планетаны үш мыңға жуық ұлттар, ұлыстар мен тайпалар мекен етеді. Ал дүниежүзінде 225 мемлекет бар. Қазіргі кезде әлем халықтарының саны орта есеппен минутына 156, сағатына 9375, күніне 25 мың, айына 7 миллионға жуық, ал жылына 79 миллион адам қарқынымен өсіп келеді. XXI ғасыр аяғында жер шарындағы халық саны – 12,5 миллиардқа жетсе, Қазақстандағы халықтардың саны 50 миллионға жетпекші. 

     Өткен тарихымызда бірнеше жылдар бойы демографиялық процестерге, халықтың өсіп-өнуіне отбасының дамуына әр уақытта мемлекет үлкен мән беріп, назар аударып келген. Соңғы уақыттарда біздің қоғамымызда бұл ең негізгі мәселелердің қатарына көтеріліп отыр. Бұған себеп – жаңа қоғам талабына сай өзгерістерге жаңаша көзқараспен қарау еді.  

       Еліміздің өтпелі кезеңде басынан кешіп отырған әлеуметтік-экономикалық қиындықтары халқымыздың демографиялық өсімінің төмендігіне едәуір әсер етіп отыр. Мұның ең негізгі себебі де сол, адамдардың орташа өмір сүру жасының кемуі, ерлі-зайыптылардың айырылысуының жиі кездесуі, неке санының азаюы, бала туудың күрт төмендеп кетуі де осы жағдайлардан.  

      Президентіміз Н.Ә. Назарбаевтың өзінің «Барлық қазақстандықтардың өсіп-өркендеуі, қауіпсіздігі және әл-ауқатының артуы» туралы 2030 жылға дейінгі Жолдауында әйел мен баланың денсаулығын жақсарту, оларды қорғау мемлекетіміздің, жалпы жұртшылықтың басты міндеті екенін айта келіп, «Ата-аналар балаларына, балалар өздерінің ата-аналарына қамқор болғанда еліміз үшін алаңдамауға да болады»,-дей отырып, «Қандай жағдайда да әйелдердің өмірі мен денсаулығына қауіп төндірмейтін отбасын жоспарлаудың өркениетті жолына түсуіміз керек», -деп атап көрсеткен болатын. 

        Отбасы – қоғамның аса маңызды бастапқы ұясы болып табылады. Ол рухани мәдениеттің дамуын қамтамасыз етеді. 

         Қоғам өмірінде отбасының маңыздылығына мемлекет те үлкен жауапкершілікпен қарайды. Отбасы – болашақ жастарды тәрбиелеу мен денсаулықты нығайтуда, қоғамның экономикалық және әлеуметтік жетістіктерін қамтамасыз етуде, демографиялық процестерді жақсартуда маңызды рөл атқарады. Онда жеке адамның мінез-құлқы, оның еңбекке, моральға, мәдени құндылықтарға қарым-қатынасының негізі қалыптасады. 

5. Келісіңіз немесе қарсылығыңызды білдіріңіз.

1) Қазіргі кезде әлем халықтарының саны төмендеп келеді.

2) Мемлекет демографиялық процестерге үлкен мән береді.

3) Әлеуметтік-экономикалық қиындықтар халқымыздың демографиялық өсімін жоғарылатады. 

4) Отбасында адамның мінез-құлқы қалыптасады. 

6. Мына сөйлемдерді мәтінге сәйкес аяқтаңыз

а) Жұмыр жерді, яғни планетаны үш мыңға жуық ұлттар ... 

ә)  Отбасы – қоғамның аса маңызды ...

б)  Қоғам өмірінде отбасының маңыздылығына ... 

в) Отбасы – болашақ жастарды тәрбиелеу мен денсаулықты нығайтуда ... 

Отбасы саясаты (сабақтың жалғасы) 

1. Жаңа сөздермен танысыңыз.

Қайнар көзі – источник

Тұрақтылық – стабильность

Басқару – управление

Қажеттіліктер – потребности

Танымдық – познавательный

Игілік – благо

Салауаттылық – трезвость

Жәрдемақы – пособие

Зейнетақы – пенсия

Жиынтық – совокупность 

2. Жоғарыдағы жаңа сөздермен бірнеше сөз тіркесін құраңыз.

3. Мәтінді оқыңыз, оның негізгі ақпараттарын беретін сөздер мен сөз тіркестерінің астын сызыңыз.

       Отбасы – халық санын өсірудің қайнар көзі ретінде еліміздің демографиялық дамуында елеулі рөл атқарады. Халықтың өсіп-өнуі демографиялық жағдайдың қалыптасуына, оның тұрақтылығына, отбасындағы балалардың санына тікелей байланысты. Сонымен қатар, отбасы демографиялық саясаттың басты объектілерінің бірі болып табылады. Өйткені қазіргі қоғамдағы отбасының ерекшеліктерін ескермей, демографиялық процестерді әлеуметтік басқаруды жүргізу мүмкін емес. 

      Елімізде нәтижелі демографиялық саясат болу үшін адамдардың қоғамдық қажеттіліктерінің барлық жақтарын қамту қажет. Оның ішіндегі ең маңыздысы – ықпалдың танымдық-тәрбиелеу тәсілдеріне, демографиялық сана-сезімнің қалыптасуына, адамдардың некеге, бала тууына, сонымен бірге өздерінің және айналасындағылардың денсаулығына деген қарым-қатынасын анықтайтын әлеуметтік нормалардың жиынтығына байланысты болады. 

       Қазіргі таңда әрбір баланың жақсы өсіп-жетілуі денсаулығы мықты анаға байланысты екендігі мәлім. Сондықтан әйел салауаттылығы отбасы үшін өте маңызды. Ал отбасындағы игіліктен кез келген қоғамның игілігі басталатыны анық. Салауатты отбасы ғана өскелең өмір иелерін өсіріп, денсаулық сақтау мекемелері мен әлеуметтік қызмет салаларына ауыртпашылық түсірмейді. Күнделікті салауатты өмір сүріп, қоғамның заңды нормаларын қадағалаған жағдайда ғана қоғам адамдар денсаулығын сақтауда мол табыстарға жете алады. 

       Иә, қазіргі әлеуметтік-экономикалық қиындықтардың халқымыздың өсуіне едәуір нұқсан келтіріп отырғаны рас. Осыған орай, мемлекетіміздің стратегиялық міндеті – халық санын арттыру үшін еліміздің әлеуметтік-экономикалық дамуына сай әйелдерді әртүрлі отбасылық көмек түрлерімен, әлеуметтік зейнетақымен қамтамасыз ету. 

      Қазіргі кезеңдегі тиімді демографиялық саясатта бала санын әрбір отбасы ерікті таңдауына бағытталуы тиіс болса, Мысалы, Қытай Халық Республикасында, керісінше, бала санының өсуіне шек қойылған. Біздің елімізде көп балалы отбасыларына жеңілдіктер, жәрдемақы берілсе, Қытайда бір немесе екі баладан асса, мемлекетке салық төлейді. Әрине мұның өзіндік себептері бар болғандықтан да осындай саясат жүргізілген. 

4. Мына сөздер мен сөз тіркестерінің қазақша баламасын беріңіздер

Демографическое положение, социальное управление, совокупность норм, здоровый образ жизни, экономические трудности, обеспечить пенсией.

5. Мәтін мазмұны бойынша мына сұрақтарға жауап беріңіздер.

1. Халықтың өсіп-өнуі неге байланысты?

2. Нәтижелі демографиялық саясат болу үшін не істеу қажет?

3. Қандай жағдайда қоғам мол табыстарға жете алады?

4. Мемлекетіміздің стратегиялық міндеті не?

     6. Өз отбасыңыз туралы әңгімелеп беріңіз. 

Отбасы саясаты

1. Мына сұрақтар төңірегінде ой бөлісіп көріңіздер

1) Мен осы мәселені қалайша түсінемін? 

2) Ол бойынша ұстанымдарым қандай? 

2. Тақырып бойынша кездесетін мына сөздерге көңіл аударыңыз, мәтінде не туралы сөз болатынын болжап көріңіз. 

Халық саны, қоғам талабы, жаңаша көзқарас, өтпелі кезең, демографиялық өсім, өркениетті жол, рухани мәдениет, адамның мінез-құлқы.

3. Мәтінді оқыңыз. Мәтін мазмұны бойынша қос жазба күнделігін құрастырыңыз. 

      Жұмыр жерді, яғни планетаны үш мыңға жуық ұлттар, ұлыстар мен тайпалар мекен етеді. Ал дүниежүзінде 225 мемлекет бар. Қазіргі кезде әлем халықтарының саны орта есеппен минутына 156, сағатына 9375, күніне 25 мың, айына 7 миллионға жуық, ал жылына 79 миллион адам қарқынымен өсіп келеді. XXI ғасыр аяғында жер шарындағы халық саны – 12,5 миллиардқа жетсе, Қазақстандағы халықтардың саны 50 миллионға жетпекші. 

     Өткен тарихымызда бірнеше жылдар бойы демографиялық процестерге, халықтың өсіп-өнуіне отбасының дамуына әр уақытта мемлекет үлкен мән беріп, назар аударып келген. Соңғы уақыттарда біздің қоғамымызда бұл ең негізгі мәселелердің қатарына көтеріліп отыр. Бұған себеп – жаңа қоғам талабына сай өзгерістерге жаңаша көзқараспен қарау еді.  

       Еліміздің өтпелі кезеңде басынан кешіп отырған әлеуметтік-экономикалық қиындықтары халқымыздың демографиялық өсімінің төмендігіне едәуір әсер етіп отыр. Мұның ең негізгі себебі де сол, адамдардың орташа өмір сүру жасының кемуі, ерлі-зайыптылардың айырылысуының жиі кездесуі, неке санының азаюы, бала туудың күрт төмендеп кетуі де осы жағдайлардан.  

      Президентіміз Н.Ә. Назарбаевтың өзінің «Барлық қазақстандықтардың өсіп-өркендеуі, қауіпсіздігі және әл-ауқатының артуы» туралы 2030 жылға дейінгі Жолдауында әйел мен баланың денсаулығын жақсарту, оларды қорғау мемлекетіміздің, жалпы жұртшылықтың басты міндеті екенін айта келіп, «Ата-аналар балаларына, балалар өздерінің ата-аналарына қамқор болғанда еліміз үшін алаңдамауға да болады»,-дей отырып, «Қандай жағдайда да әйелдердің өмірі мен денсаулығына қауіп төндірмейтін отбасын жоспарлаудың өркениетті жолына түсуіміз керек», -деп атап көрсеткен болатын. 

        Отбасы – қоғамның аса маңызды бастапқы ұясы болып табылады. Ол рухани мәдениеттің дамуын қамтамасыз етеді. 

         Қоғам өмірінде отбасының маңыздылығына мемлекет те үлкен жауапкершілікпен қарайды. Отбасы – болашақ жастарды тәрбиелеу мен денсаулықты нығайтуда, қоғамның экономикалық және әлеуметтік жетістіктерін қамтамасыз етуде, демографиялық процестерді жақсартуда маңызды рөл атқарады. Онда жеке адамның мінез-құлқы, оның еңбекке, моральға, мәдени құндылықтарға қарым-қатынасының негізі қалыптасады. 

	Үзінділер


	Түсіндірмелер/Комментарий



	Қазіргі кезде әлем халықтарының саны үлкен қарқынмен өсіп келеді.


	Дәл мұндай қарқынмен өседі деп ойламаппын



	
	


Отбасы саясаты (сабақтың жалғасы) 

1. Берілген атауларға қатысты мына сұрақтарға жауап беріңіз.

Салауаттылық, игілік, салық. 

1. Бұл атауларды Сіз бұрынырақта қайда және қандай мағынада кездестіріп едіңіз?

2. Өз тәжірибеңізден осы атауларды қолданудың мысалдарын келтіре аласыз ба?

3. Осы сабақта бұл атаулар қандай қолданыста болады деп ойлайсыз?

2. Мәтінді оқыңыз, оның мазмұны бойынша бірнеше неге? сұрағын құрастырыңыз. 

       Отбасы – халық санын өсірудің қайнар көзі ретінде еліміздің демографиялық дамуында елеулі рөл атқарады. Халықтың өсіп-өнуі демографиялық жағдайдың қалыптасуына, оның тұрақтылығына, отбасындағы балалардың санына тікелей байланысты. Сонымен қатар, отбасы демографиялық саясаттың басты объектілерінің бірі болып табылады. Өйткені қазіргі қоғамдағы отбасының ерекшеліктерін ескермей, демографиялық процестерді әлеуметтік басқаруды жүргізу мүмкін емес. 

      Елімізде нәтижелі демографиялық саясат болу үшін адамдардың қоғамдық қажеттіліктерінің барлық жақтарын қамту қажет. Оның ішіндегі ең маңыздысы – ықпалдың танымдық-тәрбиелеу тәсілдеріне, демографиялық сана-сезімнің қалыптасуына, адамдардың некеге, бала тууына, сонымен бірге өздерінің және айналасындағылардың денсаулығына деген қарым-қатынасын анықтайтын әлеуметтік нормалардың жиынтығына байланысты болады. 

       Қазіргі таңда әрбір баланың жақсы өсіп-жетілуі денсаулығы мықты анаға байланысты екендігі мәлім. Сондықтан әйел салауаттылығы отбасы үшін өте маңызды. Ал отбасындағы игіліктен кез келген қоғамның игілігі басталатыны анық. Салауатты отбасы ғана өскелең өмір иелерін өсіріп, денсаулық сақтау мекемелері мен әлеуметтік қызмет салаларына ауыртпашылық түсірмейді. Күнделікті салауатты өмір сүріп, қоғамның заңды нормаларын қадағалаған жағдайда ғана қоғам адамдар денсаулығын сақтауда мол табыстарға жете алады. 

       Иә, қазіргі әлеуметтік-экономикалық қиындықтардың халқымыздың өсуіне едәуір нұқсан келтіріп отырғаны рас. Осыған орай, мемлекетіміздің стратегиялық міндеті – халық санын арттыру үшін еліміздің әлеуметтік-экономикалық дамуына сай әйелдерді әртүрлі отбасылық көмек түрлерімен, әлеуметтік зейнетақымен қамтамасыз ету. 

      Қазіргі кезеңдегі тиімді демографиялық саясатта бала санын әрбір отбасы ерікті таңдауына бағытталуы тиіс болса, Мысалы, Қытай Халық Республикасында, керісінше, бала санының өсуіне шек қойылған. Біздің елімізде көп балалы отбасыларына жеңілдіктер, жәрдемақы берілсе, Қытайда бір немесе екі баладан асса, мемлекетке салық төлейді. Әрине мұның өзіндік себептері бар болғандықтан да осындай саясат жүргізілген. 

3. Бестармақ тәсілінің көмегімен сабақты қорытындылаңыз. 

1. 1 зат есім (сіздің пікіріңізше, тақырыптың негізгі ойын айқындайтын атау, термин) 

2. 2 сын есім ( негізгі сөзді анықтауы керек, соған сын-сипат береді) 

3. 3 етістік ( негізгі сөзді әрекет тұрғысынан сипаттауы керек) 

4. Кез келген сөз таптарынан тұратын, негізгі сөзді бағалайтын 4 сөз. Бұл сөздер сіздің негізгі сөзге деген көңіліңіз бен сезіміңізді білдіру керек. 

5. 1 сөз, бұл сөз негізгі атаудың басқаша баламасы немесе синонимі болуы керек. 

4. Тақырып бойынша сұрақтан басталып, сұрақпен аяқталатын эссе жазыңыз. Сұрақтарды өзіңе, көршіңе, бүкіл аудиторияға, жеке адамға, оқытушыға, авторға қоюға болады. 

Қазақ халқының дүниетанымы

1. Мына сөздермен сөйлем құрастырыңыз.

      Дүние, дүниетаным, әдет-ғұрып, тәрбие, мән, рухани, көшпелі, мәдениет.

2. Берілген сөз тіркестерінің қазақша баламасын беріңіз.

      По народному обычаю, мировозрение народа, хозяйство кочевого народа, казакская юрта, пословица, поговорка, красноречивые слова, духовная культура, социальные группы, кочевой народ, уровень развития.

3. Өз еліңіздің салт-дәстүрі туралы қысқаша әңгіме құрастырыңыз.

4. Мәтінді оқып, мағынасын түсініңіз.

Қазақ халқының тарихы мыңдаған жылдарды қамтиды. Оған дәлел – қазақ халқының тілі, әдет-ғұрыптары, салт – санасы, өмір сүруі, шаруашылығы. Мәселен, қазақ халқының киіз үйі өте ертеден қалыптасқан, соңғы мыңжылдықта ешбір өзгеріске ұшырамаған. 

Қазақ халқы мақал-мәтелдерге өте бай. Әрбір мақал-мәтелден өмір тұжырымдарын, философиялық ойларды көруге болады. Мақал – мәтелдерден қауымдасып өмір сүрудің тиімді екенін, қоғам дамуы үшін әр түрлі әлеуметтік топтар мен шаруашылық түрлерінің қажет екенін халықтың ерте түсінгендігін байқаймыз. Сонымен қатар мақал – мәтелдердің дидактикалық, тәрбиелік мәні зор. Тек ақал – мәтел ғана емес шешендік сөздер мен айтыстардан да қазақ тілінің байлығын көруге болады. Тіл байлығы ой байлығын көрсетеді. Тіл арқылы адам ой тереңдігін, рухани мәдениетінің деңгейін көрсетеді. 

Біздің заманымыздан бұрынғы VII-VI ғасырлар арасында көшпелі скифтер аралынан грек еліне келіп, олармен араласып, көп жылдар бойы олардың арасында тұрған Токсарис, (Тоқсары), Иданфирис (Ыдарбарыс), Анахарсис (Анарыс) өздерінің ой толғамдары, пайымдары арқылы гректерді көшпелі елдің дүниетанымдарымен, әдет-ғұрыптарымен таныстырған. Платон, Аристотель, Геродот, Лукиан, Страбон шығармаларында олар жоғары бағаланып, есімдері құрметпен аталған. 

дүниетаным – мировозрение

қамтиды – охватывает

өзгеріске ұшырамаған – не изменялся

тұжырым – вывод

қауымдасып өмір сүру – жить общинами

әлеуметтік топтар – социальные группы

шешендік сөздер – красноречивые слова

рухани – духовный

ой толғамдары – размышления

пайымдау – толкование

тиімді – выгодный

5. Мәтін бойынша бірнеше сұрақ құрастырыңыз.

6. Төмендегі мақал – мәтелдерде, нақыл сөздерде қандай философиялық мән бар? Мақал – мәтелдерді жаттап алыңыздар.

Атаңның баласы болма,

Адамның баласы бол.

Халық – дана 

Туған жердің қадірін

Шетте жүрсең білерсің.

Отан оттан да ыстық.

Мың малың болғанша, бір балаң ғалым болсын.

Наданмен дос болғанша кітаппен дос бол.

Білегіңе сенбе, біліміңе сен. 

Ғылым адамды, мамандығы бойынша болса да, шындыққа тәрбиелейді. Себебі: табиғатты алдау мүмкін емес. (А.П.Капица).

Тегінде адам баласы адам баласынан ақыл, ғылым, ар, мінез деген нәрселермен озады. Одан басқа нәрсемен оздым ғой демектің бәрі де ақымақшылық. (Абай).

Үйреніңіздер, оқыңыздар, ақылға салыңыздар, оның ішінен ең қажеттісін таңдап алыңыздар. (Н.И.Пирогов). 

Халық пен халықты, білім мен білімді теңестіретін нәрсе – білім. (М.Әуезов).

Ғылыми жұмыс өмірдің мазмұны мен мақсатына айналғанда ғана жемісті болмақ. (А.Ф.Иоффе). 

Ғылыми жұмыс мен үшін нан секілді. Себебі: онсыз өмір сүре алуым мүмкін емес. (А.С.Боткин).

Цивилизацияның басты міндеті – адамды ойлай білуге үйрету. (Эдисон).

7. Мәтіннің 3-абзацындағы септік жалғауларын табыңыз.

8. Төмендегі сөздердің мәнін қалай түсінесіз? Мысал келтіріңіз.

Айтыс, шешендік сөз, жыр, аңыз, рухани мәдениет, мақал – мәтел.

ЕЖЕЛГІ ӨРКЕНИЕТ ІЗДЕРІ

1. Сұрақтарға жауап беріңіз.

1) Қазақстан жерінен қандай археологиялық ескерткіштер табылған?

2) Олардың тарихы туралы не білесіз?

       2. Сөйлемдерді оқып, қарамен белгіленген сөздердің мағынасын анықтаңыз.

Біздің еліміздің шекарасы ешқашан мызғымайды. Аңыз, әңгімелер, ертегілер мен жырлар халқымыздың өткені туралы сыр шертеді. Жазғытұрым табиғат қысқы ұйқысынан оянып,жандана бастайды. Аспанда көгершіндер қалықтайды. Үлкен Алматы көлінің көрінісі көз тойғысыз. Жазғы дала қырмызы гүлге толы. Отырар қаласының іргесі сөгілгелі қашан. Орталық мұражайда тарихи жәдігерлер көп. Қазақ даласының кез-келген жерінен ежелгі қорымдар табылады.

2.1 Жазғытұрым – ерте көктем; құдды – ұқсайды, сияқты, секілді; қырмызы – қызыл жібек; қалықтайды – ұшады; мызғымайды – күйремейді; іргесі сөгілу – қирау; сыр шерту – баяндау; жәдігер – мұра; көз тойғысыз - әдемі; қорым – қорған. 

3. Мәтінді оқып, оның негізгі ақпаратын беретін сөздер мен сөз тіркестерінің астын сызыңыз.

Біздің Отанымыз ұланғайыр. Кең даласы мыңдаған шақырымдарға созылып жатыр. Тауының қарлы шыңы күнмен шағылысады. Өзен-көлдерінің мөлдір суы көк аспанның айнасындай жарқырайды. Қазақстан – кең-байтақ. Туған жеріміздің табиғаты көз тойғысыз. Жазғытұрым қырды құдды түсті кілем дерсің: көкорай шалғын қырмызы гүлмен жайнайды,кең дала құс базарына айналып, бозторғайдың әнімен тербеледі. Егер тауға бара қалсаң, оның ұлылығына таңданбасқа шараң қалмайды. Етектегі жазыққа жетуге асыққандай, тоқтау білмей сылдырай аққан мөп-мөлдір тау суының үніне рақаттана құлақ қоясың. Аспанда көз ұшында қыран қалықтайды. Бұл көк әміршісінің төңіректен тоят іздей шарлаған түрі. Бұлақ басына сыбдырсыз басып тау барысы – ілбіс жақындап келеді. Төңірек тып-тыныш. Өткен күннің куәгері асқар тау да мүлгіген тыныштыққа оранған. Кәрі тарихты қойнына бүгіп, мызғымайды.

Қазақстан аймағын адам баласы өте ерте дәуірде-ақ мекен еткен. Қазақ жерінде қаншама мемлекеттің шаңырағы көтеріліп, қаншасының іргесі сөгілді. Бірде соғыс өрті лауласа, енді бірде бейбіт күннің шаттық әні шырқалды. Қазақстан жерінде өткен күннен сыр шертер көптеген тарихи ескерткіштер қалды. Ұлан-байтақ даламыздың қай жерінен де қорым-қорғандар кездеседі. Есте жоқ ерте заманның бұл куәгерлері тарихтың көне сүрлеуімен бізді болашаққа апарар жолға бағыт сілтеп тұрғандай. Ежелгі дәуір суретшілері еңселі таулардың жартастарына бейне-бедерлер салып қалдырған. Олар көне дәуірдің жазба жәдігерлері ретінде бізге туған жеріміздің тарихын баян етеді. Қожа Ахмет Иассауи кесенесі секілді сәулет өнерінің көне үлгілері қаншама ғасырлар көкпен таласып көз қуанышы болып келеді. Қазіргі қалалар мен елді мекендердің маңайынан ежелгі өркениеттің іздері, атап айтқанда, ортағасырлық қала, қыстақ, кесенелердің орындары кездеседі. Тіпті кейбір қалалардың астынан (мәселен, бүгінгі Тараз) ортағасырлық көне шаһарлар аршылып алынды. Мұндай ескерткіштер ерте заман құрылысшылары мен сәулетшілерінің өнерін, шеберлігін паш етеді. Кітапханаларда көптеген көне қолжазбалар, кітаптар сақтаулы. Олар да біздің еліміздің өткені жайлы сыр шертуге әзір.

                                                                                                      (К.М.Байпақов)

3.1. Мәтіннің негізгі ақпаратын беретін сөздер мен сөз тіркестері: 

Қарлы шың, өзен-көл, көк аспан, көз тойғысыз, жазғытұрым, құдды түсті кілем, қырмызы гүл, бозторғай, кең дала, жазық, мөп-мөлдір су, ілбіс, бұлақ, асқар тау, өткен күннен сыр шертер, қорым-қорғандар, бейне-бедерлер, жазба жәдігерлері, ежелгі өркениеттің іздері, көне қолжазбалар. 

4. Мынадай жауаптар алу үшін қандай сұрақтар қою керек?

1) Тауларымыздың қарлы шыңы күнмен шағылысады.

2) Өзен.көлдердің мөлдір суы көк аспанның айнасындай жарқырайды.

3) Тауларымыз өзінің ұлылығымен таң қалдырады.

4) Қазақтың кең даласы көкорай шалғын қырмызы гүлмен жайнайды.

5) Қазақстан аймағын адам баласы ерте дәуірден-ақ мекен еткен.

6) Қазақстан жерінде өткен күннен сыр шертер көптеген тарихи          ескерткіштер қалды.

7) Кітапханаларда көптеген көне қолжазбалар,кітаптар сақтаулы.

4.1. Мынадай сұрақтар қою керек. 

1) 

7. Берілген сөздерден қанша сөйлем құрай аласыз?

	Қазақстанды

Кең дала

Аспанда

Асқар тау

Қазақ жерінде

Даламызда

Кітапханаларда 
	
	            қыран

қаншама мемлекет

мүлгіген тыныштыққа

қорым-қорғандар

адам ерте дәуірде-ақ 

ортағасырлық қала  жері

мыңдаған шақырымға

қолжазбалар
	
	   созылып жатыр

   мекен еткен

   қалықтайды

   орындары бар

   сақтаулы

   кездеседі

шаңырақ көтерген

    оранған


8. Мына мәтінге назар аударыңыз. Сіз қандай ой қосар едіңіз?

Баяғыда Бәлкім және Себебі есімді екі дос өмір сүріпті.

Бәлкім есімді бала өте пысық, қағылез әрі сондай тынымсыз, әр нәрсені сұрап, білгісі келіп жүреді екен. Екіншісінің аты - Себебі, ол байсалды, салмақты болыпты. Ол да білімге құштар екен.

Мұражайға келген Бәлкім мен Себебі «Алтын адамды» көрді.

Бәлкім:«Біз сақ тайпаларының өмірі жайлы көп білеміз. Бұл, бәлкім, сақтардан қалған қорымдардың көп табылғанына байланысты шығар», -деді.

Себебі:«Археологиялық деректер сақтар жайлы біз жүгінер бірден-бір мәлімет көзі емес. Себебі, олар туралы көне парсы және грек оқымыстылары да жазба деректер қалдырған», - деп оның сөзін толықтырды.

Бәлкім Себебіге:«Сақтар ат құлағында ойнайтын нағыз шабандоз болыпты, бәлкім, бұл олардың бар өмірін ат үстінде өткізгендігіне байланысты шығар. Қанша дегенмен, олар мал баққан көшпенді халық болған ғой», -деді бұған айтар дауың жоқ шығар дегендей сыңаймен қарап.

Себебі:«Дәл олай болмаған, себебі, сақтар тек мал бағып қоймаған. Олар мал да баққан, жер де өңдеген, қолөнермен де, саудамен де айналысқан», -деп жауап берді.

9. Көп нүктенің орнына қажетті көмекші етістікті қойыңыз.

Қазақстан жерінде көптеген тайпалар мекен ... . Тау жартастарындағы суреттер бізге туған жеріміздің тарихын баян ... . Қазақ даласы мыңдаған шақырымдарға созылып ... . Көне кітаптар еліміздің өткені жайлы сыр ... . Ортағасырлық шаһарлар ерте заман сәулетшілерінің өнерін паш ... .

10. «Қазақстан жеріндегі алғашқы мемлекеттер» деген тақырыпта әңгіме жүргізіңіздер. 

Қазақстан – Азия барысы

1. Жаңа сөздер

Тектілік, алғырылық, жасқану, тәкаппарлық, айлалылық, серпінді, қаймықпау, босаңсымау, көрегендік, талғампаздық, кемеңгерлік, қадір-қасиеті.

2. Сұрақтарға жауап беріңіз.

1. Қандай мемлекеттерді барысқа теңейді?

2. Қандай Азия барыстарын білесіз?

3. Қазақстанның Азия барысына айналатынына сенесіз бе? Әңгімелеңіз.

3. Жоғарыдағы  жаңа сөздермен бірнеше сөз тіркестерін құраңыз.

Үлгі: адамның тектілігі, ештеңеден қаймықпау.

4. Мәтінді оқыңыз.

      Бүгін біз зор мүмкіндіктер табалдырығында тұрмыз. Азияның ең кедей мемлекеттерінің кейбірінің отыз жыл ішінде қайыршылықтан оңалып, индустриялы мемлекеттерге айналғанын сіздердің көпшілігіңіз білесіздер. Алғашқылары Корея, Тайвань және Индонезия және Тайланд қосылды. Біздің ұлы көршіміз – Қытай жоғары қарқын танытып отыр. Бізге достас Ресей де жуық арада ұлы елдің жаңа келбетіне ие болады      деп шынайы үміт артамыз және оған сенімдіміз. 

                Осыдан қырық жыл бұрын Сингапур өз тәуелсіздігін алан кезде, жан баласына шаққанда 200 долларға жетпес табысы бар әлемдегі ең кедей елдердің бірі еді. Бүгінгі таңда сингарурлықтардың жан басына шаққанда 20 мың доллардан асатын табысы бар. Өзінің халқы, этникалық құрамы жөнінен және басқа да көптеген параметрлері бойынша бізге ұқсас ел Малайзия да 20 жылға жетпейтін уақыт ішінде өз азаматтарының өмір сүру деңгейін 10 есе арттыруға қол жеткізді. Осындай табыстардың нәтижесінде бұл елдер күллі әлемде Азия жолбарыстары ретінде танылып отыр. 

      Қазақстан өзінің күллі мүмкіндіктерімен нақ осындай нәтижеге қол жеткізе алмайды дейін себептер бар ма? Ондай себептер жоқ. 2030 жылға қарай Қазақстан Орталық Азия Барысына айналады және өзге дамушы елдер үшін үлгі болады деп сенемін.  

     Бізде жолбарыстар жоқ, ал тауларымызда тіршілік ететін қар барысы дүниежүзілік қауымдастыққа онша таныс емес. Жануарлар әлемінде Жолбарыс туыстас болғанымен, Барыстың өзіндік ерекшеліктері де бар. Бұл өзіне тән тектілігімен, алғырлығымен, жасқануды білмейтін тәкаппарлығымен, батылдығымен, айлалылығымен дараланатын Барыс болмақ. 

      Ол ешкімге бірінші болып шабуыл жасамайды, әрі тікелей соқтығыстардан бойын тартатын болады. Бірақ өзінің еркіндігі мен тұрағына, ұрпағына қатер төнген жағдайда, ол бұларды басын тігіп, бойындаға барын салып, қорғайды. Ол сыптай да серпінді болуға және семіздік пен жалқаулыққа бой алдырмауға тиіс: әйтпеген күнде ол қатаң табиғи ортада өмір сүре алмайды. Ол қауіп-қатерден қаймықпауға, тоқшылықтан босаңсымауға тиіс. 

       Ол өз ұрпғын баулыған кезде: оны баса-көктей келген қонақтардан қорғай отырып, аузындағы дәмдісін соның аузына тосуға, оның саулығына өресі мен пайымына нәр беруге тиіс, сөйтіп кез келген ортадағы қатаң бәсекелестік жағдайында ерте сақайып, өз бетінше дербес өмір сүруге жетелеп, көрегендік танытады. Ол өзі ішетін тұнық судың лайланбауын, ол өз аясында тіршілік ететін табиғатпен тыныстайтын ауасының жақсаруын қатаң қадағалап отырады. 


      Ендеше қазақстандық Барыстың бойына дамудың алдыңғы қатарлы үздік деңгейіне үстелген батыстың талғампаздығы да, шығыстың кемеңгерлігі де, төзімділігі де тән болуға тиіс. 

     Дегенмен, 2030 жылға осындай Қазақстан өзінен-өзі пайда болмайды. Оны біз өз қалауымызбен және табысқа жетуге талпынған ерік-жігеріміз арқылы тұрғызамыз. Сауатты әрәі гүлденген эконмика құрмайынша, біз қуатты мемлекет пен Қарулы Күштер құра алмаймыз, демографиялық, экологиялық және әлеуметтік міндеттерді шеше алмаймыз, әрбір адамның жеке басының қадір-қасиеті мен әл-ауқатын арттыра алмаймыз. 

      Осындай болашақтың іргесін тұрғызу үшін және алған бағытымыздан ауытқымау үшін бізге өзіміздің нені қалайтынымызды білу керек. Сондықтан ұзақ мерзімді кезең жайында айтқан кезде біздің еліміздің мұраты ұллтық біртұтастық, әлеуметік әділеттілік пен халықтың экономикалық әл-ауқаты артқан тәуелсіз, гүлденген және саяси тұрақты Қазақстанды сомдау деп санаймын. 

5. Мәтін мазмұны бойынша сұхбат құрыңыз. 

Бір-біріңізге сұрақ қойып, жауап беріңіздер.

6. Мәтін мазмұны бойынша төмендегі құрмалас сөйлемдерді аяқтаңыз. 

1. Бізде жолбарыстар жоқ, ... 

2. Қар барысы ешкімге бірінші болып шабуыл жасамайды, ... 

3. Салауатты әрі гүлденген экономика құрмайынша, ... 

4. Қазақстанның ұзақ мерзімді кезең жайында айтқан кезде мұраты мынадай: ... 

7. Сөйлемдердегі ойды таратып айтыңыз. 

1. Барыс өзіне тән тектілігімен, алғырлығымен, тәкаппарлығымен, батылдығымен, айлалылығымен дараланады. 

2. Барыс серпінді болуға, семіздік пен жалқаулыққа бой алдырмауға тиіс. Әйтпесе ол қатаң табиғи ортада өмір сүре алмайды. 

3. Ол өз ұрпағының өресі мен пайымына нәр беруге тиіс, сөйтіп кез келген ортадағы қатаң бәсекелестік жағдайында өз бетінше дербес өмір сүруге жетелеп, көрегендік танытады. 

4. Барыстың бойына батыстың талғампаздығы да, шығыстың кемеңгерлігі де тән болуға тиіс. 

8. Мәтіннен туынды зат есім туынды сын есімдерді тауып, олардың жасалу жолдарын түсіндіріңіз. 

9. Мына сұрақтарды талқылаңыз.

1.  Соңғы он жыл ішінде қазақстандық Барыс қандай дәрежеге жетті деп ойлайсыз? 

2.  Қазақстан Азия Барысына айналу жолында өз мүмкіндіктерін толық пайдалана алып жүр ме? 

10. «Мен 2030 жылғы Қазақстанды қалай елестетемін?» деген тақырыпта ауызша ақпарат дайындаңыз. 

ОТЫРАР

[image: image2.png]



1. Сұрақтарға жауап беріңіз.

1) Орта Азияда орналасқан қандай көне қалаларды білесіз?

2) Түркі өркениетінің дамуында бұл қалалардың рөлі қандай?

3) Отырар туралы не білесіз?

    4) Отырар туралы қазақ ақын-жазушыларының қандай шығармаларын білесіз?

2. Мына екі қатардан синоним сөздерді теріп жазыңыз.

1) Аймақ, қырғын, жорық, жандану, мирасқор, дәуір, дуал.

2) Қабырға, заман, өңір, шайқас, апат, жаңғыру, мұрагер, заман.
3. Жоғарыдағы синоним сөздермен сөз тіркестерін құраңыз.

Үлгі: биік дуал, Отырар апаты, …

4. Берілген сөйлемдердегі кейбір сөздерді синонимдерімен ауыстырып айтыңыз.
1) X ғасырда Отырар Фараб (аймағы) деп аталған. 2) Қазба жұмыстары Отырар қаласында жеті (дәуірден) тұратын мәдени қабаты бар екендігін көрсетті. 3) Монғолдардың Отырарды шабуы тарихта «Отырар (апаты)» деген атпен қалды. 4) 1219 жылын (апаттан) кейін Отырар қайта (жаңғырды).
5. Мәтінді оқыңыз да, оны бірнеше мағыналық бөліктерге бөле отырып, оларға ат қойыңыз.

Отырар, Тұрарбанд, Тұрар, Тарбанд, Фараб-Сырдарияның орта алқабында орналасқан көне қаланың орны. Отырар VІІІ ғасыр басынан Тарбанд деген атаумен белгілі. Бұл атау Күлтегін және Білге қаған құрметіне арналған көне түрік руна жазбаларында кездеседі. VІІІ ғасырдағы араб географы Якут Тарбанд Тұрар, Тұрарбанд, Отырар – бір қала деп жазады. Х ғасырдың географиялық жазбаларында Кедер деген орталық қаласы бар Фараб аймағы аталады. Ал Фараб Кедерден көне аймақ қала екені әл-Магдисидің еңбегінде жазылған. Оның айтуынша, бас қаласы аймақ есімімен Фараб аталған. Х ғасырдан кейін Кедер тарихи және географиялық жазбаларда аталмайды, оның орнына астана да, аймақ та Фараб делінген. Жазба деректерге қарағанда, ХІІ ғасырдан бастап Отырар деген атау қалаға біржола бекітілген сияқты. Жалпы стратегиялық қазба жұмысы Отырар қаласында жеті дәуірден тұратын мәдени қабаты бар екендігін дәлелдеп берді. Егер оны тарихи дәуірлеу жағынан алсақ, б.д. ІV ғасырынан соңғы орта дәуіріне дейінгі яғни (ХVІІІ ғ.) қалада мың жарым жылға жуық өмір сүру болғандығын көреміз. ХІ-ХІІ ғасырдағы мәдени қабатқа жататын материалдық заттар Отырар қаласындағы қолөнердің дамып, өзінің ең биік шырқау шыңына жеткен мезгілі. Бұл мезгіл Қазақстандағы Қарахан феодалдық мемлекетінің дамыған кезі.

1218 жылы Хорезмшах Мухаммедтің Отырардағы билеушісі Қайырханның әмірімен Шыңғысханның керуендегі көпестері өлтірілді. Бұл монғолдардың Орта Азияға шапқыншылық жасауына сылтау болды. Тарихи әдебиеттерде бұл қырғын “Отырар апаты” деген атпен белгілі.

1219 жылы көктемде Монғолиядан жорыққа аттанған 200 мың әскер күзде Отырарға жетті. Монғол шапқыншылығы салдарынан Отырар қиратылып, қала тұрғындары қырғынға ұшырады, тірі қалғандары Монғолияға айдап әкетілді. Бірақ 1219 жылы апаттан кейін Отырар қайта жанданды. 1255 жылы армян саяхатшысы Отырарды Сырдария бойындағы ірі қалалар қатарында атайды. Отырар дүниежүзілік саудада бұрынғысынша делдалдық рөл атқарады. Ақ Орда хандары, әсіресе, Ерзен мұнда медреселер, мешіттер, кесенелер салған. Жошы ұлысы құлағаннан кейін Отырар Темір мемлекетінің құрамына кірді. Темір мирасқорлары мен Шайбани әулетінің қазақ хандарымен күресі барысында Отырар тағдыры тағы да сынға түсті. ХVІ ғасырдың екінші жартысынан қала қазақтардың билігіне біржолата көшіп, шамамен, ХVІІІ ғасырдың басына дейін өмір сүрген.

Отырар – бесбұрыш тәріздес төбе. Қала дуалмен қоршалған. Қаланың үш қақпасы болған. Орталық қақпа оңтүстік жағына орналасқан. 







                                 (Ұлттық энциклопедия)

6. Сөйлемдерді толықтырыңыз.

1) Отырар, Тұрарбанд, Тұрар, Тарбанд, Фараб-Сырдарияның … .

2) Х ғасырдан кейін Кедер тарихи және географиялық жазбаларда … 

3) ХІІ ғасырдан бастап Отырар …

4) Жалпы стратегиялық қазба жұмысы… 

5) 1218 жылдары Хорезмшах Мұхаммедтің …

6) 1219 жылы көктемде Монғолиядан …

7) 1255 жылы армян саяхатшысы … 

8) Жошы ұлысы құлағаннан кейін …

9) ХVІ ғасырдың 2-жартысынан қала …

10) Отырар – бесбұрыш ...

7. Мына сұрақтарға жауап бере отырып, төмендегі сөзжұмбақты шешіңіз.

Көлденеңінен

1.  Отырар қаласының тағы қандай атауы бар?

2. Отырар қаласының дамып, өзінің ең биік шырқау шыңына жеткен мезгілі қай мемлекеттің дамыған кезіне сәйкес келеді?

3. Отырар қай өзеннің бойында орналасқан?

4. Отырарда медресе, мешіт, кесенелер салдырған Ақ Орда ханы кім?

5. XVI ғасырдың екінші жартысында Отырар кімнің билігіне көшті?

Тігінен

6. Отырар не тәріздес төбе?

7. Қала немен қоршалған?

8. Кестеніңоңжағыменсолжағынсәйкестендіріңіз.

	орта алқабында
	следствие нашествия

	көне аймақ
	посредническая роль

	мәдени қабаты

шапқыншылық салдары

қырғынға ұшырады
	огражден стеной 

древний регион 

в средней долине

	қайта жанданды
	культурный слой

	делдалдық рөл

дуалмен қоршалған

сынға түсті

бесбұрыш тәріздес
	был подвергнут испытанию 

был уничтожен 

как пятиугольник 

возродился вновь




9. Өлеңді жаттап алыңыздар.

Оян, Қайыр бабатайым, қасиеттім, қымбаттым!

Сан алапат тасырдан соң,

Тасыр дауыл басылған соң,

Жеті жарым ғасырдан соң,

Өзіңді іздеп тіл қаттым.

Аман қапты батыр арман,

Отқа оранған Отырардан

Қашып шыққан сол баяғы баладан

Бұл күндері санатты ұрпақ тараған.

Дәуірінің қанатында самғаған

Сол ұрпақтан шыққан ақын мен болам.

Кешіктің деп кінәлама, айбарлым,

Сені ояту үшін қанша ойландым.

10. Ақын М.Шахановтың “Жеңілген жеңімпаз … ” өлеңін оқып, түсінігіңізді баяндаңыз.

ТҮРКІСТАН

1. Сұрақтарға жауап беріңіз.

1) Түркі өркениеті дегеніміз не?

2) Жалпы түркі өркениетіне қызмет жасаған қандай ойшыл ғалымдар мен жазушыларды білесіз?

3) Тәңірлік наным-сенімді қалай түсінесіз?

4) Тәңіршілдік пен ислам дінін қалай байланыстыруға болады?

2. Тақырыпқа қатысты мына сөздер мен сөз тіркестерін оқып, мәтінде не туралы сөз болатынын анықтаңыз.

1) Аймақ, тас дәуірі, әуелгі, қарлұқтар мен оғыздар, билеуші, жаулаушылық, Түрік қағанаты, атақ-даңқ, өркендеу, ұлан-байтақ, жіктеу, ақсүйектер күмбездері, құлдырату, Дешті Қыпшақ, Ұлы Жібек жолы.

[image: image3.png]



3. Сұхбаттағы сөздерді басқа мағыналас сөздермен ауыстырып айтыңыз. 

– Түркістан төңірегінің бұрын қалай аталғанын білесің бе?

– Жоқ.– Шауғар (өлкесі) атанған.

– Түркістанның (дамуына) не әсер етті деп ойлайсың?

– Бәлкім, Иассауи кесенесінің болғандығынан шығар.

– Иә, дұрыс айтасың. Сондай-ақ қала (ұланғайыр) жерді алып жатты, әрі Жібек жолының бойында орналасқан еді.

– Түркістан қаласының ежелгі тарихын білесің бе?

– Иә, Түркістанның төңірегінен (тас заманының) ескерткіштері  табылғаны туралы естігенмін.

4. Мәтінді оқыңыз, қашан? деген сұрақты қойыңыз.

Түркістан, (Иасы - бұрынғы аты) - Қазақстан Республикасындағы қала, Оңтүстік Қазақстан облысы Түркістан ауданының орталығы. Сырдарияның оң жақ жағалауында, Қаратау жотасының етегінде орналасқан. Қаланың іргетасы б.з. 1-мыңжылдықтың орта шенінде қаланған. Археологтар Түркістан қаласының тарихы тереңде жатқанын дәлелдеп отыр. Түркістан қаласының айналасындағы тас дәуірі ескерткіштері – Шоқтас, Қосқорған бұл өңірде әуелгі адам кем дегенде 550 мың жыл бұрын мекен еткенін көрсетеді. Б.з.б. 2-мыңжылдықтан бастап Түркістан қаласы төңірегінде Қазақстанның басқа да өңіріндегідей Андронов мәдениетін жасаушылар тұрған. Түркістанның ежелгі аты – Иасы. Археологтар ертедегі Иасының орны қазіргі Күлтөбеге сәйкес келетінін дәлелдеп отыр. VІІ-ХІІ ғасырларда Түркістан төңірегі Шауғар өңірі атанған. Бұл өңір Түрік қағанатына қарады. ІХ ғасырда қарлұқтар мен оғыздардың қол астында болды. Бұл өңірге 809-19 жылдар аралығында Хорасан билеушісі әл-Манун, Х ғасырдың соңында саманилік билеуші Наср жаулаушылық жорықтар жасаған. ХІІ ғасырдың бірінші ширегінде  қидандар шабуылының Шауғар құлағаннан кейін, Иасы өлкенің орталығына айналды. Қожа Ахмет Иассауи осында келіп қоныс тепкен кезде атақ- даңққа бөленді. Қожа Ахмет Иассауи қайтыс болған кезде оның қабірі басында мазар тұрғызылды. Ол қасиетті орын деген атқа ие болды. Қаланың Ұлы Жібек жолының бойында, Дешті Қыпшақ пен Орта Азияның аралығында болуы адамдардың мазарға тәуәп етуі, сауданың қызу жүруі елді мекеннің өркендеуіне ықпал етті. ХV-ХVІІ ғасырларда зираттың төңірегінде ақсүйектер күмбездері салынып, олардың ішінде Рабиға сұлтан Бегім (ХV ғ.), Есім хан (ХVІІ ғ.) күмбездері ерекше маңызды болды. Түркістан Есім ханнан бастап Қазақ хандығының орталығы болды. Сол кезден бастап Иасы қаласы Түркістан деп атала бастады. ХVІІІ ғасырда жоңғар шапқыншылықтары қаланы құлдыратып жіберді. 1819-1864 жылдары Түркістан Қоқан хандығының қол астына қарады. 1864 жылы 11-ші маусымда Түркістанды Ресей әскерлері жаулап алды. 1903 жылы Түркістанда темір жол вокзалы салынды. 1918 жылы 6-9 қаңтар аралығында Түркістанда Сырдария облысы қазақтарының съезі өтті. Съезде Сырдария облысының Алаш автономиясына қосылған жағдайда Түркістан қаласы Алаш астанасы болады деген шешім қабылданды. Түркістан қаласы 1928 жылдан Түркістан ауданының әкімшілік орталығы. Түркістанда орта білім беретін мектептерден басқа арнаулы білім беретін оқу орындары бар. 1991 жылы Түркістанда Қожа 

Ахмет Иассауи атындағы халықаралық   қазақ-түрік университеті негізі қаланып, қазіргі кезде еліміздегі жетекші білім беру ордасына айналды. Юнеско шешімімен Түркістан қаласының 1500 жылдық мерей тойы әлемдік деңгейде аталып өтілді.               

                                                                                      (Ұлттық энциклопедия)     

5. Берілген сөздерден қанша сөйлем құрай аласыз?

	Түркістан

Түркістанда


Түркістанды


	Қазақ хандығының

XVIII ғасырда

Ресей  әскерлері

темір жол вокзалы

Түрік қағанатына

Қоқан хандығының

тарихы

ақсүйектер  күмбезі
	салынды

тереңде  жатыр  

ерекше  маңызды

жаулап алды

қол астында болды

құлдырай бастады       

орталығы болды

қарады


6. Мына тірек сөздер мен  сөз тіркестерін пайдалана отырып, мәтін құраңыз.

Қастерлі мекен, түркі жұрты, түркі тайпалары, түркі өркениеті, құдіретті күш, тұтас ұлыс, ортақ діл мен дін, шежірелі аймақ, әлемнің төрт қиыры, түркілік тәңіршілдік, ислам діні, бірыңғай дүниетаным, шығыстық мәдениет, батыс мәдениеті, түркі ойшылдары, Шығыс Түркістан, Батыс Түркістан.

7. Берілген сөйлемдердің мағынасын талдаңыз.

1. Барлық түркі жұртының әрбір баласы үшін ыстық та қастерлі мекен – Түркістан.

2. Түркістан қаласын алыс-жақын түркі халықтарының бәрі “кіші Меккеге” балайды.

3. “Түркістан екі дүние есігі ғой”.

8.  Берілген шағын мәтіннің негізгі ойын  анықтаңыз.
Демек, Түркістан жай қала ғана емес, Еуразияның орталығындағы кең-байтақ аймақта ежелден қоныс тепкен, бүгіндері өз алдарына халық болып, дербес мемлекеттерін құрып отырған тұтас ұлыстың бүкіл болмысының баламасы екен. Содан да болар, түркі жұртының өздері де, алыс-жақын көршілері де сол жұрт қоныстанған ұлан-байтақ аймақты “Түркістан” деген бір ауыз сөзбен бір-ақ атаған. Кейін бұл атау географиялық ұғымға айналып, Шығыс Түркістан, Батыс Түркістан деген сияқты жіктеулерге ұшыраған. Тұтас ұлысты жік-жікке бөлу, бір-бірінен оқшаулау іргеден көз алартқан жат жұрттардың ежелден үйреншікті әрекеті болғаны белгілі. Мұндай әрекеттердің зардапты жарасы әлі де жазыла қойған жоқ.

9. Мына өлеңді жаттаңыздар.

Түркістан екі дүние есігі ғой,

Түркістан ер түріктің бесігі ғой.

Тамаша Түркістандай жерде туған

Түріктің тәңір берген несібі ғой.

Ертеде Түркістанды Тұран дескен,

Тұранда ер түрігім туып-өскен.

Тұранның тағдыры бар толқымалы,

Басынан көп тамаша күндер кешкен.

Тұранның тарихы бар отты желдей,

Заулаған қалың өрттей аспанға өрлей

Тұранның жері менен суы да жат,

Теңіздей терең ауыр ой бергендей.

Тұранға жер жүзінде жер жеткен бе?

Түрікке адамзатта ел жеткен бе?

Кең ақыл, отты қайрат, жүйрік қиял

Тұранның ерлеріне ер жеткен бе?

Шер батса кім іздемес туған елін?

Тұлпар да көксемей ме туған жерін?

Арқаның ардагері қалың алаш

Тұран да, біле берсең, сенің жерің!

(М.Жұмабаев) 

10. Көшпенділер өркениеті туралы пікіріңізді  айтыңыз.

Кино өнері

1. Мәтінді оқыңыз.

       Кино өнері – өнердің бір түрі, әдебиет пен театрдың, бейнелеу өнері мен музыканың көркемдік қасиеттерін өзінің ерекшелігіне орай пайдаланатын синтезді өнер. Фильмді жасауға әр алуан мамандықтағы творчество қызметкерлері: кинодраматург, режиссёр, актёр, оператор, суретші, композитор қатысады. Сондай-ақ кино жасау ісіне техника саласындағы мамандар, лаборанттар мен жұмысшылар да үлес қосады, алуан түрлі күрделі аппаратуралар мен аспаптар қолданылады. 

     Кино өнері – өзіне тән мәнерлеу амалдары, көркемдеу тәсілдері, эстетикалық заңдары мен швғармашылық дәстүрлері бар дара өнер. Көріністі әр тұстан қамти бейнелеу, адам өмірі мен табиғат құбылыстарын нанымды көрсете алу, сондай-ақ кадрларды үйлестіре құраутәсілінің тиімділігі кино өнерінің ақпараттық мүмкіндігін кеңейте түсуде. Көрермендер білімін толықтырып, эстетикалық ләззат алады, тәлім-тәрбие – жақсыдан өнеге, жаманнан сабақ алады. 

        Қазақ жерінде алғашқы хроникалық фильмдер 1928 жылдан түсіріле бастады. Сол жылы РСФСР Халық Комиссарлары Советі жанынан «Востокфильм» киноқоғамы құрылды. 1929 жылы Алматыда қоғамның өндірістік бөлімі ашылды да, ол Қазақстанның өмір-тұрмысы туралы «Соңғы хабар» атты киножурнал шығарып тұрды. Режиссер В.А.Турин Түркістан-Сібір теміржол магистралі жайлы «Турксиб» атты деректі фильм қойды. 1930-1932 жылдары қазақ өмірінен «Дала әндері», «Жұт», «Қаратау қазынасы» фильмдері қойылды. 

         1941 жылы Алматыда көркем фильмдер шығаратын киностудия ұйымдастырылды. Ол техникалық-өндірістік базасы жағынан ұлғайып, 1944 жылы Алматының көркем және деректі-хроникалық фильмдер студиясы (1960 жылдан «Қазақфильм») деп аталды. Қазақ киностудиясы алғашқы ұйымдасқан кезінен бастап, 1975 жылдарға 100-ден астам көркем фильм және 500-ге жуық деректі фильм шығарды. Бұл фильмдер тақырыбы мен жанры жағынан әр алуан. 

Уақыт – алтыннан қымбат

1. Тақырып бойынша негізгі проблеманы аналогиялар әдісін қолдану арқылы шешіңіз. Ол үшін аналогияның төрт түрін пайдаланыңыз. 

- Тура аналогия: қарастырылатын мәселе басқа саладағы немесе табиғатта кезігетін ұқсас құбылыспен салыстырылады.

- Жеке (өзіндік) аналогия: жеке адамның сезімдерімен байланыстырылады (эмпатия әдісі), қарастырылатын объектінің бейнесіне «еніп», оны ішінен көріп, өзінде пайда болған сезімдерді анықтап, түсіндіруге тырысыңыз. 

- Символикалық аналогия: жалпылама түрде қорытындыланған объект өзінің ең басты қасиеті тұрғысынан қарастырылады да, оның басқа қасиеттері ескерілмейді.

- Фантастикалық аналогия: өмірде кездеспейтін фантастикалық бейнелермен салыстыру, параллелді өмір, басқа ғаламшарлардан келген құбыжықтар, т.б.

2.Мәтінді оқыңыз, сұрақ қою, қайтадан сұрақ қою тәсілін қолданып, жұмыс істеңіз. 

     Жұмыр басты пенде қандай бір құдіретті күштің иесі болса-дағы, өмірді екі рет өмір сүре алмайды. Тағдыр біздің маңдайымызға біреуін ғана жазған.

     Адам баласына берілген ең баға жетпес құндылықтардың бірі – уақыт. Бүгінгі күні өркениетті елдерге барсаңыз, кез келген адамның осы уақыт мәселесіне келгенде тым сараң екендіктерін бірден аңғаруға болады. Себебі олар уақыттан ұтылған жағдайда көп нәрселерден қағылатындықтарын жақсы біледі. Көлік аялдамаларында тұрғанда, жүру мезгілдерінің «12.01»; «16.03»; «17.08» секілді әрбір минутқа дейін есептеулі екендіктерін байқап таң қаласыз. Сол белгіленген уақыт ережесінен бір минут кешігіп, я бір минут озбайды. Небәрі бір-екі минутқа кешіге қалса, жүргізуші әжептәуір сөгіс алып жатады. Ал біздегі сағат сұрағанда «Жетіден он минут кетті» десең, «Е, жеті жарым десеңші» дей салатын уақытқа деген тым ысырапшыл түсінік оларда жоқ.

      Қазірде көбі бос уақыт пен денсаулықтың қадірін, өкінішке орай түсінбейді дер едік. Әсіресе, уақыт мәселесіне өте самарқау қарайтын сияқтымыз. Өйткені бүгінгі күні уақытты өлтіретін жаулар көбейген тәрізді. Солардың бірі теледидар деуге болады. Жасыратыны жоқ, «көк сандығы» жоқ үйді елестету қиын-ақ. Алайда осы теледидардың уақыттың нағыз жауы екеніне екінің бірі көңіл бөле бермейді. «Достым(құрбым), не істеп отырсың?» - деп телефон шалсаңыз: «Әй, жай уақыт өлтіріп отырмын», не «Теледидармен уақыт өлтіріп отырмын» - деген жауапты көп естиміз...

      Бірде «Мені жарты сағаттан кейін оятыңызшы» деп, көз ілмек болған Эйнштейнді қызметшісі біраз тынықсыншы деп бір сағаттан кейін барып оятса керек. Тұра сала жалма-жан сағатқа қараған ғалым жарты сағаттан кейін оятпаған қызметкеріне қатты ренжіп, «Ал жарты сағатымды қайтарып беріңіз онда» депті. «Ұрланған заттың орнын басқа нәрсемен толтыруға болады, ал ұрланған уақыттың орнын ешқашан толтыра алмайсың»,  деп Гете де уақыт мәселесіне салғырт қарамағандығын дәлелдеген.

     Рас, уақыттың бұдан да басқа жаулары өте көп-ақ. Көп сөз, көп қыдыру да солардың қатарында. Біле білгенге уақыт – ол мүмкіндік. Мүмкіндікті дер шағында пайдаланып қалмаса, «қолын мезгілінен кеш сермесі» анық.

    «Қайта айналып бұрылмайтын, бұлдыр» уақытты өте тиімді пайдалану керек. Осы себепті болар еңбекқор қытай халқы да уақыт мәселесіне келгенде: «Сағат сатып алсаң да, уақыт сатып ала алмайсың» деп безектейді екен. Осы орайда «Рахат – рахатты тәрк етуде» деген шығыстық аталы сөзінің мәніне тоқтала кеткен де орынды. Ол қазақтың «Жас кезімде бейнет бер, қартайғанда зейнет бер» дегенімен үндес. Барлық уақытша қызықты қоя тұрып, дер кезінде қимылдаған адам кейін соның жемісін жемек. Уақытын бекер, ойын-күлкімен дүниеқорлықтың көшіне ілесіп, бірін-бірі сыйлау, құрметтеуді ұмытып, өсектегені ананың қызметте көтерілгені, мынаның тұлпар алғаны немесе артық ақша тауып байығаны туралы желікпен өткізген жан кейін өкінішпен бармақ тістемек дейміз. Абай атамыз да өзінің қара сөздерінің бірінде: «Адам баласы жылап туады, кейіп өледі. Екі ортада, бұ дүниенің рахатының қайда екенін білмей, бірін-бірі аңдып, біріне-бірі мақтанып, есіл өмірді ескерусіз, босқа, жарамсыз қылықпен, қор етіп өткізеді де, таусылған күнде 1 күндік өмірді бар жиған малына сатып алуға таба алмайды» - деген...

     Осы алдамшы өмірде тура жолдан адаспай, бір-бірімізге серік бола білейік, мұсылман ағайын. Әріден соң өз заманымызды өзіміз қолдан жаман қылмайық!

3.  Мәтін мазмұны бойынша ИДЕАЛ кестесін құрыңыз.  

·  1 ― негізгі проблеманы анықтаңыз

·  2 ― оны сұрақ түрінде келтіріңіз

·  3 ― қандай шешу жолдарын ұсынасыз? (олар барынша көп болу керек) 

  4 ― мәселені шешудің ең тиімді үш жолын таңдап алыңы

  ·  5― логикалық түйін (жұмысыңызға талдау жасаңыз).

4.  Қарастырылып отырған тақырып бойынша қандай да бір атау, ұғым немесе түсінік таңдап алып, оны 1-сынып оқушысына түсінікті болатындай етіп, анықтама немесе түсіндірме беріңіз. 

Уақыт – алтыннан қымбат (жалғасы)

1. Алдын-ала берілген мына атауларға назар аударыңыз. Олардың мағынасы, мазмұны және өзара қатынасы туралы ойланыңыз. 

Уақыт, пенде, жаратылыс.

2. Мәтінді оқыңыз, ондағы уақыт туралы айтылған ойларға түсініктеме беріңіз.

    Пенде баласы уақытқа тәуелді. Өйткені, оған шектеулі ғұмыр берілген. Адамның өмірі – туылған сәті мен өлім аралығындағы мерзім. Сол себепті, уақыттың құны ерекше. Еш нәрсені пайымдамайтын парықсыз пенде ғана өзіне берілген шектеулі уақыттың бағасын ескермейді. Өтіп жатқан әрбір сәт өміріміздің қайтып келмес бөліктері. Адам қымбат, бағалы бұйымдарын – алтын немесе ақшасын жоғалтса, оны тауып, орнын толтыра алады. Ал, өткен уақыт қайта айналып келмейді. Мысалы, Абай атамыз:

Сағаттың шықылдағы емес ермек,

Һәмишә өмір өтпек ол білдірмек.

Бір минут бір кісінің өміріне ұқсас,

Өтті, өлді, тағдыр жоқ қайта келмек.

Сағаттың өзі ұры шықылдаған,

Өмірді білдірмеген, күнде ұрлаған.

Тиянақ жоқ, тұрлау жоқ, келді, кетті,

Қайта айналмас, бұрылмас бұлдыр заман…, – десе, шығыстың шайыры Ахмад Шауһи:

Жүрек айтар: бір сәт тоқтап тұра алман,

Тұрмайды өмір қызық пенен құмардан.

Ескертемін, ей адамзат, өмірің

Минуттар мен секундтардан құралған… – дейді. 

Уақыттың ерекшеліктері: 
Тез өтеді
Адам баласының ғұмыры «қамшының сабындай» қысқа. Ең ұзақ өмір сүрген Нұх пайғамбарға өлім періштесі: «Дүние қандай екен?» деп сұрағанда, ол: «Дүние екі есігі бар үй сияқты екен, бір есігінен кіресің де, екіншісінен шығып жүре бересің» депті.

Қайтып келмейді және орны толмайды
Әрбір өткен күн, таусылған сағат, жылжыған сәтті қайтару мүмкін емес, демек олардың орны да толмайды. Үлкен білім иесі Хасан әл Басри: «Әр таң атқанда, күн адам баласына: Ей адам баласы! Мен жаңа бір жаратылыспын, сенің амалдарыңа куә боламын. Мені пайдаланып қал, мен өтіп кетсем Қияметке дейін қайтып келмеймін» дейді, деп өсиет айтқан.

Адамда бар нәрсенің ең қымбаты
Уақыт адамда бар нәрселердің ең қымбаты. Хасан әл Басри: «Ей адам баласы! Сен топталған күндерден тұрасың. Бір күнің кетсе сенің бір бөлігің кетті», дейді.

Адамның уақытқа байланысты міндеттері: 
Уақытты пайдалы нәрселерге жұмсау
Адам баласы ақшасы мен мал-мүлкін ұқыптап жұмсағаны сияқты уақытына да ұқыпты болуы керек. Тіпті, уақытқа мал-мүліктен де ұқыптырақ қараған жөн. Уақытын дініне, дүниесіне, халқына пайда әкелетін істерге жұмсауы тиіс. Абдуллаһ бин Мәсъуд: «Өкініштен өзегімді өртейтін нәрсе: жақсы амалдарымды арттырмай босқа өткен уақыт», деген екен.

Бос уақытты дұрыс пайдалану
Ибн Аббас жеткізген мына бір хадисте: «Алланың нығметтерінің ішінде екі нығметтің қадірін көп адамдар білмейді: денсаулық пен бос уақыт», депті. Бос уақыт – бос жатқан материалға ұқсайды. Оны қолға алып, жақсы бір нәрсе жасап шығаруға болады. Ал, олай етпесең пайдасыз күйінде жата береді. Бос өткен уақыт адамға кейін өкініш әкеледі.

Өтіп жатқан күндерден ғибрат алу
Иманды адам өткен күндерден ғибрат алады. Өйткені, құрсақта нәресте пайда болып, бір сәби өмірге келіп, жас бала жігіт болып, жігіт ағасы кәрілікке бет алып, кәрі адам өмірден өтіп жатады. Өмірде қиындық пен жеңілдік, байлық пен кедейлік, ауру мен денсаулық, қайғы мен қуаныш кезектесіп алмасып жатады. Осылардың барлығында саналы адам үшін белгі һәм ғибрат бар.

Уақытты жүйелеу
Пайғамбарымыз Мұхаммед (с.ғ.с) Ибраһим пайғамбардың хадисінде: «Әрбір ақылды адам өз уақытын төртке бөлуі керек. Уақытының бір бөлігін Раббысымен жеке қалып мінәжәт етуге, бір бөлігін өзін-өзі есепке тартуға, енді бірін Аллаһтың жаратылысына қарап ойлануға және бір бөлігін ішіп-жеуі мен басқа да қажеттіліктеріне» дейді.

Адамның өмірі кеше, бүгін және ертеңнен тұрады. Кешегі күн өтті, оны өзгерту мүмкін емес, ертеңгі күн әлі келген жоқ, оны Аллаһ біледі, сол себепті адам бүгінгі күнін дұрыс амалмен өткізуі тиіс.

63 жыл өмір сүрген адам күніне 8 сағат жұмыс істесе, оның өмірінің 21 жылы жұмыс істеуге кетеді екен. Тәулігіне 8 сағат ұйықтаса тағы бір 21 жылы ұйқыға кетеді. 6 жылы тамақ ішуге, 5 жылы сапарларға, 1 жылы телефонмен сөйлесуге кететін көрінеді.

Жандос НығыманКонец формы
3. Мәтін мазмұнын талқылау үшін рөлдік ойын ойнаңыздар. Мұндай ойындарда келесідей рөлдерді қолданыңыз: 

Автор - өз көзқарасы мен пікірін келтіруші.

Түрлендіруші – автордың ұсынысын толық қабылдамай, өз түсінігін құрастыратын, содан туындаған ойлармен басқалармен бөліседі. 

Сыншы (немесе Пессимист) – талқылау барысында қабылданған шешімдерге күмән келтіріп, өзгеше ұсыныс жасап, басқа шешімдер мен көзқарастар келтіреді. 

Ұйымдастырушы (немесе капитан) – жасалған жұмыстың барлығын да үйлестіріп, қатысушылардың жеке пікірлерін жинақтауға, біріктіруге ұмтылып, оларды автордың көзқарасын дамытуға бағыттайды. 

Қуаттаушы (немесе Оптимист) – қандай да болмасын ұсыныс пен әрекетті демеп, қолпаштап отырады. Оның жұмысы сыншы рөліне қарама-қарсы. Ол өз жұмысында мақтау мен мадақтауды қолданады. 

Идея келтіруші – үнемі өз ойларын келтіріп, топтың әрекеттерін соларды жүзеге асыруға бағыттаушы. 

Барлаушы – басқа топтарда жұмыстың қалайша жүріп жатқандығын анықтаушы. 

4. «Дербес пікір» тәсілімен мынадай жазу жұмысын орындаңыз. 

1) Өзіндік пікір (ой, идея) – 1 сөйлем. 

2) Дәлел – 2 сөйлем. 

3) Өз пікірін айғақтайтын мысал – 2 сөйлем.  

4) Өз пікіріне қарсы дәлел – 1 сөйлем. 

5) Қарсы дәлелді жоққа шығаратын мысал – 1 сөйлем.

6) Қорытынды – 2 сөйлем. 

«Дербес пікір» тәсілін бағалаудың критерийлері

	Тапсырмалар    


	Критерийлер


	  Көрсеткіштер



	
	
	+
	-

	Пікір/көзқарас


	1. Нақты айқындалған.

2. Басқалардың түсінуі үшін қиындық туғызбайды.


	

	Дәлел/аргумент


	1. Қоғамда кең қолданыстағы құндылықтарға, құжаттарға, кең тараған пікірлер мен жеке беделдердің көзқарасына сілтемелер жасалады.

2. Нанымды және  сенуге тұрарлық


	

	Мысал


	1. Нақты, нанымды

2. Қоғам өмірі үшін салдарын, артықшылықтары мен зардабын анық көрсетеді

3. Нақты көздерге сілтеме жасалады


	

	Қарсы дәлел


	1. Қандай да бір бедел немесе қоғамның бір бөлігі ұстанатын пікірге сілтеме


	

	Мысал


	1. Нақты көздерге сілтеме жасалады.

2. Практикалық тұрғыдан пайдасы келтіріледі.


	

	Қорытындылау


	1. Көзқарас пен пікірдің мәні нақты, қысқа әрі нұсқа түрінде келтірілген.

2. Проблеманы шешуде қолданыс табатын нақты ұсыныстар келтірілген.


	


3. Сабақтың өту барысы туралы шығу парағын толтырыңыз. 

- Бүгін не үйрендіңіздер?

- Сабақ бойынша қандай сұрақтарыңыз бар?

- Келесі сабақтарда қандай мәселелерге аса назар аудару керек?

- Сабақ қызық өтті ме?

- Сіз үшін сабақтың құнды жайттары қандай болды?

- Бүгінгі үйренгеніңіз Сіз үшін болашақта қажет болады деп ойлайсыз ба?

- Осы тақырып бойынша тағы не білгіңіз келеді?

- Осы тақырып бойынша тағы қандай ақпарат көздерін оқисыз?

- Сабақтың өту барысы бойынша қандай пікірлеріңіз, ұсыныстарыңыз бар?

- Келесі сабақта бүгінгі сабақпен салыстырғанда,  азырақ ... (ұсыныстарыңыз).

- Келесі сабақта бүгінгі сабақпен салыстырғанда, көбірек ... (ұсыныстарыңыз).

Тәуелсіз Қазақстан

1. Жаңа сөздер

          Жүгенсіздік – бесчинство, самоуправство

дүрбелең – паника, смятение

           ұстаным – позиция  

заң шығарушы – законодательный 

нышандар – символы 

келісім – согласие

ұлт-азаттық – национально-освободительный

сапар шегу – путешествовать 

ынтымақ – сотрудничество. 
2. Мына сөздер мен сөз тіркестерінің орысша баламасын беріңіз. 

Отаршылдық саясат, жүгенсіздікке қарсы күрес, саяси жүйе, ұлт-азаттық қозғалыс, демократиялық ұстанымдар, мемлекеттік нышандар, мемлекеттік егемендік, ұлтаралық келісім, 

3. Мәтінді оқыңыз, оның мазмұны бойынша хронологиялық кесте құраңыз.

         Қазақ халқының отаршылдық саясатқа, үстемдік пен жүгенсіздікке қарсы күресі XVIII ғасыр аяғында Сырым Датұлы көтерілісімен басталып, XIX ғасырда Исатай мен Махамбет, Кенесары мен Жанқожа бастаған ұлт-азаттық қозғалыстары арқылы жалғасын тапты. Ол 1916 жылғы ұлы дүрбелеңге ұласты. XX ғасыр аяғында 1986 жылдың Желтоқсан оқиғасымен тарихқа енді. 1991 жылдың 16 желтоқсанында жарияланған Қазақстанның мемлекеттік тәуелсіздігі әділеттің, ақиқаттың, имандылықтың салтанаты. 

       Қазақстанның тәуелсіздік алуы ел өмірінде тарихи  өзгерістердің жүзеге аса бастауына негіз болды. 

      Кеңес Одағы XX ғасырдың соңғы онжылдығы басталар-басталмастан күйреп түсті. Тәуелсіздік жолына бет бұрған халықтар бірінші кезекте өздерінің саяси жүйелерін анықтап алуға ден қоя бастады. 1990 жылы 24 сәуірде Республика Жоғарғы Кеңесі Қазақстанның тұңғыш Президенті Нұрсұлтан Әбішұлы Назарбаевты сайлады. Кешікпей-ақ сол жылдың 25 қазанында мемлекет басшысының бастамасымен елдің жоғарғы заң шығарушы органы Қазақ КСР-ның мемлекеттік егемендігі туралы декларацияны қабылдады. Декларацияның алғашқы баптарының өзінде-ақ Кеңестік Одақтан Қазақстанның еркін шығу хақы өзінде сақталып қалатыны, сондай-ақ Қазақстанның ұлттық мемлекеттігін сақтау, қорғау, нығайту жөнінде нық сеніммен жазылған. Декларациядағы осы ұстанымдар 1991 жылы 16 желтоқсанда ҚР Жоғарғы Кеңесі қабылдаған «Қазақстан Республикасы мемлекеттік тәуелсіздігі туралы» Конституциялық заңында толығымен сақталады. 

      Кешікпей-ақ Қазақстан халықаралық аренаға шыға бастады. 1992 жылы 3 наурызда Қазақстан Республикасы Біріккен Ұлттар Ұйымына мүше болды. Елтаңба, ту, елұран сияқты мемлекеттік нышандар белгіленді. 

      Әлемдік өлшемдерге жауап беретін Ата заңымыз қабылданды. Көппартиялық жүйе өмірге келді. Елбасын халық сайлайтын болды. Шекара ашылып, адамдардың таяу-алыс елдерге сапар шегуі күнделікті үйреншікті тіршілікке айналды. 

       Тәуелсіздік тұсындағы Қазақстанда ұлтаралық келісім мен ынтымақтың тамаша үлгісі орнықты. Конституцияның баптарын мүлтіксіз сақтау және Президент Н.Ә. Назарбаевтың қажырлы еңбегі арқасында әрбір этностың емін-еркін күн кешуіне, өз тілін, мәдениетін, салт-дәстүрін, ұлттық ерекшеліктерін құрметтеуге мүмкіншілік туғызылуда. 

4. Тәуелсіздікке бет бұрған Қазақстанда не қабылданды? Үлгі бойынша жауап беріңіз.
а)  25 қазанда мемлекеттік егемендік туралы декларация қабылданды.

ә) .............................................................................................қабылданды

б) .............................................................................................қабылданды

     Тәуелсіз Қазақстанда не өмірге келді (орнықты)?

           а)  Жаңа саяси жүйе өмірге келді

           ә) ..............................өмірге келді

           б) ..............................өмірге келді

           в) ..............................орнықты

5. Екі бағанадан сөз тіркестерін құрастырыңыз.

	Отаршылдық

мемлекеттік

заң

ұлт-азаттық

стратегиялық

саяси

ұлтаралық

демократиялық


	           жүйе

ұстаным

           міндеттер

           саясат

           шығару

           егемендік

           келісім

           қозғалыс




6. Осы сөз тіркестерімен сөйлем құраңыз. 

7. «Тәуелсіз Қазақстанға  - 20 жыл» деген тақырыпта эссе жазыңыз. 

Тәуелсіз Қазақстан

1. Тәуелсіздік деген ұғыммен байланысты ассоциограмма құрыңыз. 

2. Мына сөздер мен сөз тіркестерінің орысша баламасын беріңіз. 

Отаршылдық саясат, жүгенсіздікке қарсы күрес, түбірлі өзгерістер, саяси жүйе, экономикалық дербестік, демократиялық дербестік, демократиялық ұстанымдар, мемлекеттік нышандар, қоғамның саяси кемелденуі, еліміздің халықаралық абыройы. 

3. Мәтінді оқыңыз, оның негізгі ақпаратын беретін сөздер мен сөз тіркестерінің астын сызыңыз, оларды дәлелдеңіз. 

     Жер бетінде 200-ге жуық мемлекет, бес мың тілде сөйлейтін этностар бар. Солардың ішінде азаматтық пен тәуелсіздіктің баға жетпес парқын ұзына тарихында қастерлеп, сарғая күтіп, сол үшін қисапсыз құрбандыққа барғаны қазақ халқындай-ақ болар. 

     Азаттықтың ақ таңына ешқандай байлықтың да, биліктің де балама бола алмайтынын арғы аталарымыз – ер түріктер көк тасқа қашап жазып кеткен. Түркі қағанатының тағдырына апат төндірген ауыр кезеңді бейнелейтін мына сөздер осының бұлтартпас айғағындай: 

                                Бірлесе ілгері шаптың,

                            Бірлесе кейін шаптың,

                            Барған жеріңде не игілік таптың

                            Қаның судай ақты,

                            Сүйегің таудай жатты. 

                            Бек ұлдарың құл болды.

                            Сұлу қыздарың күң болды.

                            Білмегенің үшін, жамандығың үшін. 

       Жат елдің, жат өркениеттің уысына ілінген ұлттар мен ұлыстар үшін азаттық даяр күйінде әлдеқайдан келе қалмайды. Қазақ халқының отаршылдық саясатқа, үстемдік пен жүгенсіздікке қарсы күресі XVIII ғасыр аяғында Сырым Датұлы көтерілісімен басталып, XIX ғасырда Исатай мен Махамбет, Кенесары мен Жанқожа бастаған ұлт-азаттық қозғалыстары арқылы жалғасын тапты. Ол 1916 жылғы ұлы дүрбелеңге ұласты. XX ғасыр аяғында 1986 жылдың Желтоқсан оқиғасымен тарихқа енді. Әр ғасырда 4-5 ұрпақ дүниеге келетінін ескерсек, қазақ халқының 10 буын ұрпағы азаттық үшін күрес туын қисайтпай көтеріп келген екен. Ендеше 1991 жылдың 16 желтоқсанында жарияланған Қазақстанның мемлекеттік тәуелсіздігі әділеттің, ақиқаттың, имандылықтың салтанаты. 

       Қазақстанның тәуелсіздік алуы ел өмірінде тарихи түбірлі өзерістердің жүзеге аса бастауына негіз болды. 

       Еуразия қос құрлығының жапсарына қанатын кере жайып, жүздеген ұлттың еркін дамуына 4-5 ғасыр бойы тосқауыл болып келген алып империя XX ғасырдың соңғы онжылдығы басталар-басталмастан күйреп түсті. Тәуелсіздік жолына бет бұрған халықтар бірінші кезекте өздерінің саяси жүйелерін анықтап алуға ден қоя бастады. Бұл үрдіс барысында «Қазақ КСР Президенті қызметін дайындау және Қазақ КСР Конституциясына өзгерістер мен толықтырулар енгізу туралы» Заңына сәйкес 1990 жылы 24 сәуірде Республика Жоғарғы Кеңесі Қазақстанның тұңғыш Президенті Нұрсұлтан Әбішұлы Назарбаевты сайлаған соң, Қазақстанда саяси және экономикалық дербестігін түбегейлі нығайтуға бағытталған белсенді қадамдар басталды. Кешікпей-ақ сол жылдың 25 қазанында мемлекет басшысының бастамасымен елдің жоғарғы заң швғарушы органы Қазақ КСР-ның мемлекеттік егемендігі туралы декларацияны қабылдады. Декларацияның алғашқы баптарының өзінде-ақ Кеңестік Одақтан Қазақстанның еркін шығу хақы өзінде сақталып қалатыны, сондай-ақ Қазақстанның ұлттық мемлекеттігін сақтау, қорғау нығайту жөнінде шаралар қолданатыны тайға таңба басқандай, нық сеніммен жазылған. Декларациядағы осы ұстанымдар 1991 жылы 16 желтоқсанда ҚР Жоғарғы Кеңесі қабылдаған «Қазақстан Республикасы мемлекеттік тәуелсіздігі туралы» Конституциялық заңында толығымен сақталады. 

      Кешікпей-ақ Қазақстан халықаралық аренаға шыға бастады. 1992 жылы 3 наурызда Қазақстан Республикасы Біріккен Ұлттар Ұйымына мүше болды. Елтаңба, ту, елұран сияқты мемлекеттік нышандар белгіленді. 

      Саяси реформалар, қоғамның саяси кемелденуі, демократиялық құндылықтарды өмірге орнықтыру бағытында ғасырларға бергісіз кезеңдер артта қалды. Әлемдік өлшемдерге жауап беретін Ата заңымыз қабылданды. Кеше мәңгі мұзтаудай көрінетін кеңестік Компартия елеске айналып, көппартиялық жүйе өмірге келді. Идеологиялық бірізділік пен монополияның не екенін бүгінгі жас ұрпақ бұқаралық ақпарат құралдарынан ғана біледі. Есесіне олар «сөз бостандығы», «шығармашылық бостандық», «адам хақы», «пікір алуандығы» тәрізді құндылықтарды жазбай таниды. Елбасын бүкілхалықтық сайлау арқылы анықтау әлеуметтік санаға біржола сіңді. Шекарадағы перде ысырылып, адамдардың таяу-алыс елдерге сапар шегуі күнделікті үйреншікті тіршілікке айналды. 

       Тәуелсіздік тұсындағы Қазақстанда ұлтаралық келісім мен ынтымақтың тамаша үлгісі орнықты. Конституцияның баптарын мүлтіксіз сақтау жіне Президент Н.Ә. Назарбаевтың қажырлы еңбегі арқасында әрбір этностың емін-еркін күн кешуіне, өз тілін, мәдениетін, салт-дәстүрін, ұлттық ерекшеліктерін құрметтеуге мүмкіншілік туғызылуда. 

4. Әр абзацтың негізгі идеясын анықтаңыз. Әрқайсысына дәл келетінін айтыңыз. 

5. Қазақстан халықтарының татулығы.

6. Егемендік туралы декларация.

7. Ер түріктің сөздері.

8. Елдегі саяси реформалар.

9. Отаршылдыққа қарсы күрес.

5. Сөйлемдердің мазмұнын мәтіннен мысалдар келтіріп ашыңыз.

1. Тәуелсіздік үшін қисапсыз құрбандыққа барған халық қазақ халқындай-ақ болар.

2. XX ғасырдың соңғы онжылдығында кеңестік империя күйреді.

3. Қазақстандағы саяси жүйе түбегейлі өзгерді.

4. Қазақстанда ұлтаралық ынтымақтастықтың тамаша үлгісі орнады.

6. Сөздер мен сөз тіркестерін оқыңыз. Мағынасын ашып, түсіндіріңіз. 

Этнос, демократиялық ұстанымдар, халықаралық арена, президенттік басқару нысаны, стратегиялық міндеттер, идеологиялық бірізділік, пікір алуандығы, тоталитарлық тәртіп. 

7.  Бестармақ тәсілінің көмегімен сабақты қорытындылаңыз. 

1. 1 зат есім (сіздің пікіріңізше, тақырыптың негізгі ойын айқындайтын атау, термин) 

2. 2 сын есім ( негізгі сөзді анықтауы керек, соған сын-сипат береді) 

  3. 3 етістік ( негізгі сөзді әрекет тұрғысынан сипаттауы керек) 

  4. Кез келген сөз таптарынан тұратын, негізгі сөзді бағалайтын 4 сөз. Бұл сөздер сіздің негізгі сөзге деген көңіліңіз бен сезіміңізді білдіру керек. 

5. 1 сөз, бұл сөз негізгі атаудың басқаша баламасы немесе синонимі болуы керек. 

8. «Азаттықтың ақ таңы» деген тақырыпта эссе жазыңыз.
Шәкәрім өлеңдеріндегі имандылық концепциясы

1. Үш топқа бөлініп, бірінші топ –  Абай, екінші топ– Шәкәрім аттарымен байланысты ассоциограмма құрастырыңыздар, ал үшінші топ осы екі ұғымды шылаулар арқылы байланыстырыңыздар. 

2. Мәтінді оқыңыз, әр сөйлемнің немесе абзацтың тұсына  мынадай белгілер қойып шығыңыз: 

V – бұл ақпарат сіз білетін ақпаратқа сай келеді

(+) – бұл оқығаныңыз сіз үшін жаңа ақпарат болып табылады.

(-) – бұл оқығаныңыз сіздің білгеніңізге мүлдем қайшы келеді.

? – бұл оқығаныңыз сіз үшін түсініксіз, ол жөнінде қосымша мәлімет алғыңыз келеді. 

Шәкәрім өз шығармаларында «ар білімі» деген терминді қолданған. Ол «ар» сөзін «совесть» деп тәржімалаған. Ар дегеніміз не? Ол тек адамға ғана қатысты түсінік. 

     Ар - адамдық сананың негізі деп: «ар түзер адамның адамдық санасын» деген өлең жолдарымен Шәкәрім де айтқан. Шәкәрімше айтқанда ар өзіне жақын, әлі ара жігі ашылып зерттелмеген ұят, ұждан ұғымдарымен бірлікте. Шәкәрім «Ашу мен ынсап» атты өлеңінде «ар» сөзін бірнеше рет қайталаған:

Бәріне де құлақ сал,

Рахым, ұят, ар қайда?

Және:

Көп наданнан жасқанып,

Сорлың елге бас ұрған.

Рахым, Ұят, Арының,

Бетін топырақ жасырған.

     Шәкәрім өлеңдерінде, аудармаларында ар тазалығы, имандылық, адамгершілік мәселелерін жиі көтереді. Оның шығармаларында өзінің ішкі табиғатына, көзқарасына сәйкес келетін және сол идеясын жеткізуге лайық детальдар мен сюжеттік элементтер тапқанда ғана сол туындыны жазуға бой ұрады.

Ар қайда? Рахым қайда? Әдеп қайда?

Быт-шыт боп неге жүрміз әрбір сайда?

Көз жұмып,"көппен көрген ұлы той" деп,
Береді бұл надандық кімге пайда?- депті қазаққа Шәкәрім.

      Шәкәрімнің пайымдауынша, өмірдегі жақсылық та, жамандық та, жеке адамның бойындағы арлылық пен арсыздықтан, қасиет-кемшіліктерден бастау алады. Және кемшіліктің үлкен-кішісі болмайды, оның бәрі адамдықтан айрылуға, ардан аттауға бастар жол.

Еріншектен салақтық,

Салақтықтан надандық,

Бірінен-бірі туады,

Жоғалар сөйтіп адамдық,- дейді ақын.

        Шәкәрім «Үш анық» атты философиялық еңбегінде: «Бізше адам өмірін түзеуге, барлық адамдар тату тұруға негізгісі - адал еңбек, ақ жүрек, арлы ақыл болуға керек. Дүниеде бұл үшеуі үстем болмай, адам баласына тыныш өмір сүруге мүмкіндік жоқ» деген.

      Сонымен, ар дегеніміз не? Қазіргі заманғы адамгершілік туралы түсінікті этика деп атайды. Немесе, мораль. Осы екеуі адамгершілік деген ұғымға сәйкес келеді. Бірақ Абайда да, Шәкәрімде де адамгершілік деген сөз жоқ, Абай оны адамшылық дейді, Шәкәрім – адамшылық, ар дейді. Адамшылыққа қатысты білімді Шәкәрім «ар білімі» дейді. «Ар білімі» деген тіркес, түсінік – Шәкәрімнің жаңалығы. Ғарифолла Есім айтады: «Ар білімі» ұғымының ауқымы кең. Ар білімі адамның адамшылығының кемелденген кезінде қалыптаса ма деймін. Менің түсінігімше, ар ниет арқылы көрініс береді. Әдетте, адамдарды ақ ниетті, қара ниетті деп бөліп жатамыз. Қара ниетті адамда ар бола ма? Керісінше, арсыздық солардан шығады. Ақ ниетті адамдардың әр ісінде ізгілік жатады. Арлы адамдар - солар. Адамға бас иіп, құрмет білдіру де соларға тән. Ар білімі болса - арлылықты да, арсыздықты да зерттеуі керек» дейді.

      Сонымен ар білімі деген - ар туралы біздің біліміміз. Яғни білуге тиісті, білуге міндетті нәрселер.

     Біздің түсінігімізше, ардың оянуы үшін білімді болу аз, адам алдымен көргенді, тәрбиелі болуы керек. Таным-түсінігі мол адам арсыздыққа бармайды.  Ардың ояулығы – арға нұқсан келетін істі болдырмайды. Ол үшін білім аз, көргенділік, көрегендік керек.

      Ғылым көзі – іздену, ағартушылық. Ғылым – бүкіл елді сусындата алар шалқар көл, халықты байлыққа, бақытқа бөлер таусылмас кен, рухани дерттің бәрін аластайтын, елге қуат, күш беретін дәру. Білім алуды ғылыммен ұштастыра игерсе, қазақ та тарих көшінде өзгелермен тең дәрежеде болашаққа бет алмақ, басқалармен басы теңеспек, бәсекелес бола алмақ.

Дін жолы - иман жолы, имандылық жолы. Дінсіз адамның арды аттауы, қиянатқа баруы оңай. Өйткені ол дінсіздіктің нәтижесінде құдайдан қорқу сезімінен ада. Шәкәрім мұның мағынасын терең түсінген ғұлама. Сондықтан да өз өлеңдерінде: "Қиянаты бардың иманы жоқ", - деп жазып кеткен.
     Шәкәрім ілімі деп атауымыз осы дәлелдерге негізделген. Шәкәрімнің 1912 жылы «Айқап» газетінде жарияланған «Білімділерге бес сауал» деген еңбегінде ар іліміне қатысты, білім мен ғылым және дінге қатысты сауалнамасы бар. Бес сауал мынау:

1. Алланың адамды жаратқандағы мақсұты не?

2. Адамға тіршіліктің ең керегі не үшін?

3. Адамға өлген соң, мейлі не жөнмен болсын, рахат-бейнет (сауап-азап) бар ма?

4. Ең жақсы адам не қылған кісі?
5. Заман өткен сайын адамдардың адамшылығы түзеліп бара ма, бұзылып бара жатыр ма?

     Шәкәрімнің бес сауалы бір сәттік ойдан туа салған асығыс дүние емес. Бұл сауалдар отыз жылдан астам Шәкәрімнің ішкі дүниесіне төңкеріс жасап, ол оның жауабын ұдайы іздеумен болған. 

      Бұл сауалдары арқылы Шәкәрімнің ақыл-ойының кеңдігін көреміз, екіншіден, осы сауалдардан Шәкәрімнің дін, білім мен ғылымды біртұтас деп қарайтындығы айқын.                                                      Мырзагелді Кемел
3. Қойып шыққан белгілеріңіз бойынша әңгіме жүргізіңіздер.

4. Жақша ішіндегі сөздерді қойып, сөйлемдерді трансформациялаңыз.
Оның шығармаларында өзінің ішкі табиғатына, көзқарасына сәйкес келетін және сол идеясын жеткізуге лайық детальдар мен сюжеттік элементтер тапқанда ғана сол туындыны жазуға бой ұрады (дүниетаным, түсінік). Ар білімі адамның адамшылығының кемелденген кезінде қалыптаса ма деймін (жетілу, өрістеу). Өйткені ол дінсіздіктің нәтижесінде құдайдан қорқу сезімінен ада (тыс, сыртқары). Бұл сауалдар отыз жылдан астам Шәкәрімнің ішкі дүниесіне төңкеріс жасап, ол оның жауабын ұдайы іздеумен болған (үнемі, ылғи). 

5. «Данышпан үкілер» тәсілін пайдалана отырып, мәтін мазмұны бойынша жұмыс істеңіз. Ол үшін мына тапсырмаларды орындаңыз.     

Сіз мәтінмен жұмыс істеудің керемет шеберісіз. Мәтіннен негізгі (жаңа) ұғымдарды тауып, оларды алфавит тәртібімен орналастырып шығыңыз. 

Нені күтпеп едіңіз? Мәтіннен сіз күтпеген, сіздің ойлағаныңызға қарама-қайшы келетін ақпаратты таңдап жазыңыз.

Басты өмірлік даналық. Мәтіннің негізгі ойын бір сөйлеммен жеткізуге тырысыңыз. Немесе әр бөлімнің қай фразасы, сіздіңше, негізгі болып табылады? 

Белгілі және белгісіз. Мәтіннен сіз үшін белгісіз болған және бұрыннан белгілі ақпаратты табыңыз. 

Иллюстрациялық бейнелеу. Мәтіннің негізгі ойын иллюстрациялауға тырысыңыз, егер мүмкін болса, мәтіннен алған әсеріңізді сурет, схема немесе карикатура түрінде берсеңіз. 

Өнеге көрсетерлік қорытынды. Мәтіннен оқығаныңыздан сіздің болашақ өміріңіз бен қызметіңіз үшін маңызды боларлық қорытынды шығаруға бола ма? 

Пікір таластыруға тұрарлық маңызды тақырыптар. Мәтіннен ерекше назар аударарлық , көпшіліктің талқысына салуға лайықты ойларды табыңыз. 

6. Сабақты қорытындылау үшін бағалау сұрақтарына жауап беріңіз. 

1) Не білдім, үйрендім?

2) Бұл не үшін керек?

3) Оның қолданысы қандай? 

4) Бұл білімді ары қарай қалай дамытамын, жалғастырамын?

5) Тағы да не білгім келеді? 

7. Шәкәрімнің бес сауалына жауап ретінде эссе жазып келіңіз. 

Жаңа сөздерге көңіл аударыңыз. Осы сөздердің бірін таңдап, төмендегі сөздік картаны толтырыңыз. 

Білім, білік, біліктілік, кәсіп, бәсекелестік, әріптестік, өркениет, зертхана, көкейкесті, жаһандану, әлеует.  

